
талархал

Олон байгууллага хүмүүсийн дэмжлэг оролцоотойгоор энэхүү үнэлгээ 
амжилттай хийгдсэн.  Иймд тус үнэлгээг хийхэд бүх талын туслалцаа 
үзүүлж, хамтран ажилласан НҮБ-ын Хүн амын сангийн Монгол дахь 
Суурин төлөөлөгчийн газар, нэг цэгийн үйлчилгээний төвүүд болон 
хамгаалах байрууд, тэдгээрийн түшиц байгууллагууд, дэмжлэг үзүүлэн 
оролцсон бүх хүмүүст чин сэтгэлийн  талархал илэрхийлье. Мөн үнэлгээнд 
оролцож үнэтэй хувь нэмэр оруулсан үйлчлүүлэгчиддээ маш их баярлалаа.  

  Энэхүү хураангуйд Нэгдсэн Үндэстний Байгууллагын Хүн амын 
сангийн (НҮБХАС)-гийн дэмжлэгтэйгээр Монгол Улсад үйл ажиллагаа 
явуулж буй жендерт суурилсан хүчирхийлэл (ЖСХ)-ийн хохирогчдод нэг 
цэгийн үйлчилгээ үзүүлэх төвүүд (НЦҮТ) болон хамгаалах байруудын 
үнэлгээний гол үр дүнг танилцуулах болно.  Тус үнэлгээг НЦҮТ-үүдийн 
үзүүлж буй үйлчилгээний нийцтэй байдал, үр дүн, үр ашиг ба тогтвортой 
байдал болон НЦҮТ-үүдийн Нэгдсэн Үндэстний Байгууллагаас 
боловсруулсан Нээ шаардлагатай үйлчилгээний багц (цаашид “НҮБ-ын 
НШҮБ” гэх) удирдамжийг хэрэгжүүлэх чадамжийг үнэлэх зорилгоор 
нийслэл Улаанбаатар, Баянхонгор, Говь-Алтай, Завхан аймагт 2017 оны 
6-7 дугаар сард хийсэн. Үнэлгээгээр дараах гол үр дүн гарсан болно:

A. нийцтэй байдал: Монгол Улс ЖСХ, түүний дотор гэр бүлийн болон 
бэлгийн хүчирхийллийн хохирогчдод зайлшгүй шаардлагатай тусламж, 
үйлчилгээг үзүүлэхтэй холбогдсон эрхзүйн орчныг цогцоор нь бүрдүүлжээ. 
2016 оны 12 дугаард сард УИХ-аар батлагдаж, 2017 оны 2 дугаар сараас 
хэрэгжиж эхлээд байгаа Гэр бүлийн хүчирхийлэлтэй тэмцэх тухай хууль 
(ГХТХ)-ийн шинэчилсэн найруулгад ЖСХ-тэй тэмцэх сэргийлэх ажлын 
хүрээнд хохирогчид олон салбарын оролцоотой цогц үйлчилгээг үзүүлэхэд 
эрүүл мэнд, хууль, нийгмийн салбарууд, цагдаа, төрийн бус байгууллагууд 
(ТББ)-ууд, бусад үйлчилгээ үзүүлэгчдийн хүлээх үүрэг, хариуцлагыг 
тодорхой заажээ. Эдгээр нь НҮБ-ын Дэлхийн хамтарсан хөтөлбөрөөс 
боловсруулсан НҮБ-ын ЗҮБ удирдамжийн хүрээ, ерөнхий агуулгатай 
нийцэж байгаа нь үнэлгээгээр харагдлаа.     

Монгол Улс нь ЖСХ-ийн эсрэг авах хариу арга хэмжээг бусад хэд хэдэн 
хууль тогтоомжид заасны дагуу хэрэгжүүлдэг. ГХТХ-д “нэг цэгийн үйлчилгээ 
үзүүлэх нэгж эмнэлэг, төрийн байгууллагууд болон төрийн бус байгуулагад 
(ТББ)-д ажиллаж,  шаардлагатай тусламж үйлчилгээг хохирогчийн оршин 
суугаа харъяаллыг үл харгалзан үнэ төлбөргүй үзүүлнэ” гэж заажээ. Мөн 
Эрүүл мэндийн тухай хуульд хүчирхийллийн хохирогчдод эрүүл мэндийн 
үйлчилгээг төрөөс үнэ төлбөргүй (хөнгөлөлттэй) үзүүлэхээр хуульчилжээ. 
Цаашилбал, Гэр бүлийн хүчирхийлэлтэй тэмцэх Үндэсний хөтөлбөр, 
Жендерийн эрх тэгш байдлыг хангах тухай хуулийг хэрэгжүүлэх Дунд 
хугацааны стратеги, Жендерийн тэгш байдлыг хангах Үндэсний хөтөлбөр 
зэрэг бодлогын баримт бичгүүдэд НЦҮТ-ийг бүх аймаг дүүрэгт байгуулж, 
үйлчилгээг нь өргөжүүлэхээр заасан байна.  

Одоогоор Монголд НЦҮТ-ийн гурван төрлийн загвар ажиллаж байна: 
Нэгдэхь нь эрүүл мэндийн байгууллагуудад түшиглэсэн загвар бөгөөд 

тус загварын хувьд НЦҮТ-ийн удирдлага, үйл ажиллагаа бүхэлдээ 
эсвэл хэсэгчилсэн байдлаар эмнэлэг, эрүүл мэндийн төвийн бүтэц, 
үйл ажиллагаатай уялдан явагдаж байна. Хоёрдахь нь Завхан аймгийн 
Цагдаагийн хэлтсийн дэргэд ажиллаж буй цагдаагийн байгууллагад 
түшиглэсэн загвар: энэ загварын хувьд цагдаагийн хэлтсийн холбогдох 
ажилтнууд НЦҮТ-ийн үйлчилгээг үзүүлж байна.  Гуравдахь загвар нь 
Баянхонгор аймагт ажиллаж буй орон нутгийн санхүүжилтаар ТББ үйл 
ажиллагааг нь явуулж буй бие даасан НЦҮТ.  

Дээрхи гурван загварын аль аль нь ЖСХ-ийн хохирогчдод нэг цэгээс 
үйлчилгээ үзүүлэхэд өөр өөрийн давуу болон сул талтай болох нь 
харагдлаа.  Тухайлбал, эрүүл мэндийн байгууллагад түшиглэсэн НЦҮТ-
үүд эрүүл мэндийн болон сэтгэлзүйн шаардлагатай бүхий л үйлчилгээг нэг 
дороос авах боломжийг олгож байна. Гэвч эдгээр төвүүд нь үйлчлүүлэгчээ 
хууль эрх зүйн болон нийгмийн бусад үйлчилгээ үзүүлэх байгууллагуудад 
холбон зуучлах талаар учир дутагдалтай байна. Цагдаагийн байгууллагад 
түшиглэсэн НЦҮТ-ийн хувьд үйлчлүүлэгчийн аюулгүй байдлыг  хангах, 
хууль эрх зүйн, цагдаагийн болон сэтгэлзүйн туслалцааг нэг дороос 
үзүүлэх давуу талтай боловч эрүүл мэндийн үйлчилгээнд холбон зуучлахад 
бэрхшээл гарсаар байна. ТББ-ын ажиллуулж буй НЦҮТ нь аюулгүй 
байдлыг хангах, сэтгэлзүйн болон эрхзүйн туслалцаа гэх мэт нилээд 
өргөн хүрээтэй үйлчилгээг нэг дороос үзүүлж байлаа. Харин мөн л эрүүл 
мэндийн үйлчилгээнд холбон зуучлахад зохих бэрхшээл гардаг ажээ. Иймд 
НҮБ-ын НШҮБ удирдамжид заасанчлан зайлшгүй шаардлагатай чанартай 
үйлчилгээг цогцоор нь үзүүлэхийн тулд холбогдох салбаруудын уялдаа, 
хамтын ажиллагаа ба салбар хоорондын зохицуулалтыг улам сайжруулах 
шаардлагатай.  

Б. үр дүн: Монгол Улсад анхны НЦҮТ-үүд  үйл ажиллагаа явуулж 
эхэлсэн 2009 оноос хойших хугацаанд ихээхэн ахиц дэвшил гарсан 
нь үнэлгээний явцад харагдаж байв. НЦҮТ-үүд сүүлийн 5 жилд 5,000 
гаруй хохирогчдод үйлчилсэн байна. Тэднээс 2,000 орчим эмэгтэйчүүд, 
хүүхэд НЦҮТ-үүд болон хамгаалах байруудад байрлаж, эрүүл мэндийн, 
сэтгэлзүйн, цагдаагийн, хууль зүйн, хүүхэд хамгааллын зэрэг үйлчилгээг 
цогцоор нь авчээ. Үйлчлүүлэгчдийн 30-35 хувийг 16 хүртлэх насны хүүхэд 
эзэлж  байна. Түүнчлэн 2016 онд үйлчлүүлсэн хохирогчдын тоо 2012 
оныхтой харьцуулахад хамгийн багадаа 3 дахин нэмэгджээ. НЦҮТ-ийг 
сонгосон аймгийн төвүүдэд шинээр нэмж байгуулсан нь үйлчлүүлэгчдийн 
тоо ийнхүү өсөхөд гол нөлөө үзүүлжээ. Үүний сацуу Гэмтлийн эмнэлэг 
дэхь НЦҮТ-өөр үйлчлүүлэгчдийн тоо сүүлийн жилүүдэд эрс нэмэгдсэн 
гэж байв. Тус НЦҮТ-өөр хамгийн олон хохирогч үйлчлүүлсэн бөгөөд 
зөвхөн 2016 онд л гэхэд 900 үйлчлүүлэгчийг хүлээн авчээ.  

НЦҮТ-үүдээр үйлчлүүлэгчдэд зарим эерэг өөрчлөлтүүд гарсан нь 
мэдрэгдэж байв.  Жишээ нь ярилцлага хийсэн үйлчлүүлэгчдийн ихэнхи нь 
өөртөө итгэлтэй болсон, бэрхшээлийг сорих чадвар нь дээшилсэн, өөрийгөө 
үнэлэх үнэлэмж нь нэмэгдсэн, хүчирхийллээс ангид амьдрах эрхийнхээ талаар 
мэдээлэлтэй болсон нь ажиглагдаж байсан юм.  Иймэрхүү үр дүн ялангуяа 
ТББ НЦҮТ-өөр болон Хүчирхийллийн эсрэг Үндэсний төв (ХЭҮТ)-ийн 
хамгаалах байраар үйлчлүүлэгчдийн дунд тодорхой харагдаж байсан. 

НЦҮТ-ийн үзүүлж буй үйлчилгээний эцсийн үр дүнг үнэлэх хангалттай 
баримт нотолгоо байгаагүй ч эрүүл мэндийн болон хууль зүйн чиглэлээр 
урт хугацааны зарим нааштай үр дүн гарсан нь харагдаж байсан.  Жишээ 
нь: үйлчлүүлсэн хохирогчдын хүчирхийлэгч нь цагдаад баривчлуулах 
хугацаандаа сургалтуудад хамрагдсанаар зан үйлд нь эерэг өөрчлөлт 
гарсан,  шүүхээр асуудлаа шийдүүлсэн, зөрчлөө эв зүйгээр шийдсэн гэх 
мэт олон жишээг ярилцлагын явцад ажилтнууд танилцуулж байсан юм.  

Ерөнхийдээ, НЦҮТ-үүд нь олон салбарын оролцоотой зайлшгүй 
шаардлагатай үйлчилгээг цогцоор нь үр дүнтэй үзүүлэхэд чухал үүрэг 
гүйцэтгэж байгааг үнэлгээний дүн харуулж байна.  Гэсэн хэдий ч НҮБ 
НШҮБ удирдамжийг хэрэгжүүлэх, бүх үйлчилгээг хүртээмжтэй, эрхэд 
суурилсан, хохирогч-төвтэй, цогц байдлаар үзүүлэхийн тулд НЦҮТ-ийн 
үйлчилгээг цаашид илүү сайжруулах шаардлагатай.  

в. үр ашигт байдал: Үнэлгээ хийгдэж байх үед НЦҮТ-үүд нь орон 
нутгийн төсөв, эрүүл мэндийн болон цагдаагийн байгууллагын төсөв 
зэрэг янз бүрийн эх үүсвэрээс санхүүжиж байсан юм. Гэхдээ эрүүл 
мэндийн болон цагдаагийн байгууллагад түшиглэсэн НЦҮТ-үүдэд тусгай 
зориулсан төсөв байхгүй, холбогдох зардлыг түшиц байгууллагууд нь 
өөрсдийн хязгаарлагдмал төсөвтөө багтаан аргацаадаг гэж байлаа. Ийм 
болохоор НЦҮТ-үүдийн санхүүжилт ихэнхидээ хангалтгүй байдаг ажээ.  
Гэвч шинэчлэн батлагдсан ГХТХ-аар НЦҮТ-ийг төрөөс санхүүжүүлэх 
асуудал эрх зүйн хувьд баталгаажсан тул энэ бэрхшээл цаашид шийдэгдэх 
боломжтой юм.  

НЦҮТ-ийг ажиллуулахад орон нутгаас хөрөнгө оруулалт хийсэн, 
санхүүжилтийн бусад эх үүсвэрийг дайчилсан зэрэг дэмжүүштэй 
санаачлагууд үнэлгээний явцад харагдаж байв.  Жишээ нь: Завхан аймгийн 
Засаг даргын Тамгын газраас Цагдаагийн хэлтсийнхээ дэргэд НЦҮТ-ийн  
тохилог байрыг барихад зориулж 139.5 сая төгрөгийн хөрөнгө оруулалт 
хийжээ. Мөн Баянхонгор аймгийн Засаг даргын Тамгын газар НЦҮТ-д 
зориулан тусгай байр барихад Монгол дахь Японы Элчин сайдын яамны 
Олон нийтийн хөтөлбөрөөс 167 сая төгрөгийн хөрөнгийг босгосон байна. 
Мөн тус аймаг ТББ-ын ажиллуулж буй НЦҮТ-ийг санхүүжүүлэхэд орон 
нутгийн төсвөөсөө 43.7 сая төгрөгийг 2017 онд хуваарилан санхүүжүүлж 

байна Цаашилбал, НҮБ-ын байгууллагууд НЦҮТ-үүдийг тохижуулах, 
шаардлагатай зүйлүүдийг худалдан авахад дэмжлэг үзүүлсээр ирсэн байна. 

Мөн Нийгмийн халамжийн тухай Монгол Улсын хуулинд заасны 
дагуу хүчирхийллийн хохирогчдод үйлчилгээ үзүүлж буй магадлан 
итгэмжлэгдсэн ТББ үйлчлүүлэгчдийн хоол хүнс, хамгаалах байрны 
үйлчилгээнд зарцуулсан зардлаа нэг хүнд өдөрт 26,000 төгрөгөөр тооцон 
Нийгмийн халамжийн сангаас нэхэмжлэн авах боломжтой. Гэхдээ Монголд 
одоогоор цөөн ТББ НЦҮТ ажиллуулж байгаа юм. 

Хүний нөөцийн хувьд, үнэлгээний явцад олж мэдсэнээр, НЦҮТ-үүд 
ерөнхийдээ ГХТХ-д заасан цогц үйлчилгээг 24 цагаар 7 хоногийн өдөр бүр 
тасралтгүй үзүүлэхэд шаардагдах орон тоогоор бүрэн хангагдаагүй байна. 
Мөн төвүүд ба хамгаалах байруудын хүний нөөцийн хангалт харилцан 
адилгүй, тооны хувьд ихээхэн ялгаатай байсан юм. Жишээ нь, Улаанбаатар 
хотын Цагдаагийн хэлтэс (УБХЦХ)-ийн харъяа Хамгаалах байр 22 орон 
тооны ажилтантай бол Говь-Алтай аймгийн Нэгдсэн эмнэлэгт түшиглэсэн 
НЦҮТ болон Шүүх эмнэлэг (ШЭ)-ийн НЦҮТ-д давхар ажил хариуцсан 
ганц л хүн ажилладаг. Цаашилбал, Завхан аймаг дахь НЦҮТ орон тооны 
ажилтангүй, үйлчилгээг нь цагдаагийн холбогдох ажилтнууд үндсэн 
ажлынхаа хүрээнд давхар гүйцэтгэж байв. 

Ерөнхийд нь авч үзвэл, НЦҮТ-ийн үйл ажиллагаа ба үйлчилгээг цөөн 
тооны ажилтнууд, маш хязгаарлагдмал төсөвтэйгээр, бусад хамтрагч 
байгууллагын дэмжлэгтэйгээр сэтгэл гарган нуруун дээрээ авч яваа нь 
үнэлгээний явцад ажиглагдсан.  НЦҮТ-үүд нь  санхүүгийн болон хүн 
хүчний байгаа хомс нөөцөө чадах чинээгээрээ үр ашигтай ашиглаж байлаа.  

г. тогтвортой байдал: НЦҮТ-ийн тогтвортой байдалд эерэгээр 
нөлөөлөх хэд хэдэн нааштай алхмууд хийгдсэнийг тодруулбал: НЦҮТ-
ийн үйл ажиллагаа, үйлчилгээний санхүүжилтийг төр хариуцахаар 
хуульчлагдсан; мөн институтчилэх талаар болон байгууллагынхаа бүтэц 
үйл ажиллагаанд уялдуулан үр дүнтэй авч явж буй эхлэлүүд байгаа зэргийг 
дурьдаж болно. Мөн НЦҮТ-үүд болон хамгаалах байруудыг улсын 
хэмжээнд өргөжүүлэхийг олон улсын байгууллагууд дэмжиж байна. Үүний 
зэрэгцээ үнэлгээгээр НЦҮТ-үүдийн тогтвортой байдалд сөргөөр нөлөөлж 
болзошгүй зарим эрсдэл байна гэж үзсэн юм. Тухайлбал, төсөв орон 
тоо хангалтгүйн улмаас эрүүл мэндийн болон бусад төрийн байгууллага 
түшиглэсэн НЦҮТ-үүд цаашид ч дайвар маягтай ажилласаар байвал 
тогтвортой байдал нь эмзэг байх болно. Ерөнхийдээ, хэрэв холбогдох 
бүх салбарууд ГХТХ-ийг, ялангуяа НЦҮТ-ийн үйл ажиллагаа, үйлчилгээ, 
санхүүжилтыг баталгаажуулсан хуулийн заалт, холбогдох журмыг үр 
дүнтэй хэрэгжүүлэх аваас НЦҮТ-ийн үзүүлж буй үйлчилгээний тогтвортой 
байдал хангагдах бүрэн боломжтой гэж үзэж байна.

д.  нүБ-ын нШүБ удирдамжийг үр дүнтэй хэрэгжүүлэх нцүт-
үүдийн чадамж   

Монголын НЦҮТ-үүд хохирогчдод олон улсын стандартад нийцсэн 
үйлчилгээ үзүүлэх нь маш чухал. Иймд НҮБ-ын НШҮБ удирдамжийг 
хэрэгжүүлэх НЦҮТ-үүдийн чадамж ямар байгааг тус удирдамжид 
тодорхойлсон зургаан үндсэн зарчим болон зайлшгүй шаардлагатай 
чанартай үйлчилгээний есөн онцлог шинжийн дагуу үнэлсэн юм.    

Зарчмууд болон хэв шинж: НҮБ-ын НШҮБ удирдамжид ЖСХ-
ийн хохирогчдод зайлшгүй шаардлагатай чанартай тусламж үйлчилгээ 
үзүүлэхэд баримтлах дараах зургаан тулгуур зарчмыг тодорхойлсон 
байна. Үүнд: Эрхэд суурилсан; Жендерийн эрх тэгш байдлыг хангасан, 
эмэгтэйчүүдийн эрх мэдлийг дээшлүүлэхэд чиглэсэн; Соёлын мэдрэмжтэй, 
хохирогчийн насны онцлогт тохирсон; Хохирогч-төвтэй; Аюулгүй байдлыг 
хангахад эн тэргүүнд анхаарах болон Хүчирхийлэгчтэй хариуцлага тооцох. 

ЖСХ-тэй тэмцэх сэргийлэх талаар Монгол Улсын хэрэгжүүлж буй бодлого, 
үйл ажиллагаанд эдгээр тулгуур зарчмууд нилээд сайн тусгагдсан байна. 
Жишээ нь: ГХТХ-д болон НЦҮТ-ийн үйл ажиллагааны шинэчилсэн журамд 
ГБХ-тэй тэмцэх бүхий л үйл ажиллагаа, үйлчилгээнд хохирогчийн аюулгүй 
байдал, нууцлалыг хангах; үйлчилгээ үзүүлэхдээ эрхэд суурилсан, хохирогч-
төвтэй, ялгаварлан гадуурхахгүй, буруутгахгүй байх; хохирогчийн, ялангуяа 
хүүхэд, хөгжлийн бэрхшээлтэй хүмүүсийн эрхийг хүндэтгэх, нэр төр, ашиг 
сонирхлыг нь хамгаалах зарчмуудыг мөрдлөг болгон ажиллахыг заасан нь 
НҮБ НШҮБ удирдамжид тодорхойлсон дээрхи зарчмуудтай нийцэж байна. 
Эдгээр зарчмуудыг НЦҮТ-үүд үйлчилгээндээ мөрдөж ажиллахын төлөө 
хүчин чармайлт тавьж байгаа нь үнэлгээний явцад ажиглагдаж байсан. Гэсэн 
хэдий ч оролцогч бүх талуудын дээрхи тулгуур зарчмуудын талаарх мэдлэг, 
ойлголтыг цаашид сайжруулвал зохино.   

НҮБ-ын НШҮБ удирдамжид тодорхойлсон чанартай үйлчилгээг илтгэх 
есөн онцлог шинжид хүрэлцээтэй; хүртээмжтэй; уян хатан; соёлын онцлог 
болон үйлчлүүлэгчийн насанд тохиромжтой; аюулгүй байдлыг эн тэргүүнд 
тавих;  мэдээлэлтэйгээр зөвшөөрөл авах ба нууцлалыг хангах; мэдээлэл 
цуглуулалт ба мэдээллийн удирдлага; үр дүнтэй харилцаа; бусад салбар, 
байгууллагуудад холбон зуучлах гэсэн есөн шинжийг тодорхойлсон байна. 
Эдгээр онцлог шинжүүд НЦҮТ-үүд болон хамгаалах байруудын үйлчилгээнд 
хэрхэн тусгалаа олж буй талаар дараах хэсэгт танилцуулах болно.   

Хүрэлцээ: ГХТХ-д хохирогчид үзүүлэх үйлчилгээ дараах долоон 
төрөлтэй байхаар заажээ: (i) аюулгүй байдлыг хамгаалах, (ii) эрүүл 
мэндийн, (iii) сэтгэл зүйн, (iv) эрх зүйн, (v) нийгмийн (vi) хүүхэд 
хамгааллын болон (vii) холбон зуучлах. Эдгээр долоон төрлийн үйлчилгээ 
нь НҮБ-ын ЗҮБ удирдамжид зөвлөмж болгосон 28 төрлийн үйлчилгээтэй 

ерөнхий утгаараа тохирч байна.  Тус удирдамжид тодорхойлсон эдгээр 
28 зайлшгүй шаардлагатай үйлчилгээ бүр НЦҮТ-үүдэд байгаа эсэхийг 
үзэхэд ТББ НЦҮТ, ЦГ НЦҮТ, ХЭҮТ-ийн болон УБХЦХ-ийн хамгаалах 
байрууд өөрсдөө болон бусдад зуучлах байдлаар эдгээр үйлчилгээнүүдийг 
үндсэндээ бүрэн үзүүлж байв. Харин эрүүл мэндийн байгууллагууд дээр 
ажиллаж буй НЦҮТ-үүдийн тухайд дээрхи үйлчилгээнүүдийн 70-90 
хувийг үзүүлэх боломжтой байна гэж үзэв. Гэхдээ зайлшгүй шаардлагатай 
үйлчилгээ тус бүрт тавигдах гол шаардлагуудыг илүү дэлгэрэнгүй үзэхэд 
цаашид сайжруулвал зохих дутагдалтай зүйлүүд нилээд байсан (энэ 
талаарх дэлгэрэнгүй үнэлгээг Хүснэгт 8-аас харна уу).

Хүртээмж: Ерөнхийдээ, НЦҮТ-үүд нь хохирогч хүрч очих боломжтой 
байрлалтай, тэрчлэн зайлшгүй шаардлагатай үйлчилгээг үнэ төлбөргүй 
үзүүлдэг учраас эдийн засгийн хувьд хүртээмжтэй гэж үзэж болно.  
Гэхдээ хөдөөний эмэгтэйчүүд охидын хувьд газар зүйн болон зам 
тээврийн бэрхшээлээс үүдэн хүссэн үедээ ирж үйлчилгээ авах боломж 
хязгаарлагдмал байх талтай.  НЦҮТ-үүдээр үйлчлүүлэгчдийн тоо ГЭ 
НЦҮТ-өөс бусад төвүүдийн хувьд ерөнхийдээ цөөн, сард дунджаар 10-
15 шинэ үйлчлүүлэгч л ханддаг болох нь үйлчлүүлэгчдийн тоо баримтаас 
харагдаж байв. Гэтэл эсрэгээр Улаанбаатар хотод л гэхэд эрэлт хэрэгцээ 
асар өндөр байгааг цагдаагийн ГБХ-ийн дуудлагын тооноос (2016 онд 
10,403 дуудлага хүлээн авсан) харахад тодорхой байгаа юм.      

Уян хатан байдал: НЦҮТ-үүд нь цагдаагийн болон нийгмийн ажилтны 
хийсэн хохирогчийн нөхцөл байдлын болон эрсдлийн үнэлгээний дүнд 
үндэслэн хохирогчид хэрэгцээтэй үйлчилгээг нь үзүүлдэг байна. Ингэхдээ 
аюулгүй байдлыг нь хангахад эн тэргүүнд анхаардаг ажээ. Ярилцлага 
хийсэн үйлчлүүлэгчдийн мэдүүлснээр НЦҮТ-д авсан үйлчилгээнүүдийн 
дотроос аюулгүй байдлын хамгаалалт болон сэтгэл зүйн зөвлөгөө тэдний 
хувьд хамгийн хэрэгтэй, хамгийн чухал үйлчилгээ байсан гэж үзэж байв. 
НЦҮТ-үүд ч энэ хоёр төрлийн үйлчилгээнд тэргүүлэх ач холбогдол өгдөг 
байна.  

Тохиромжтой байдал: НЦҮТ-үүд нь үйлчлүүлэгчдийнхээ тулгамдаж 
байгаа асуудлыг нь эн тэргүүнд шийдэх, тэдний нэр төрийг хамгаалах, 
нууцлалыг хангах, давхар дарамт учруулахгүй байхын төлөө чадах бүхнээ 
хийж, сэтгэл гарган ажилладаг нь үнэлгээний явцад харагдаж байсан. 
Үйлчлүүлэгчидтэй хийсэн ярилцлагууд ч үүнийг давхар нотолж байсан 
юм. Хэдий тийм боловч, нийгмийн ажилтан, цагдаа хохирогчоос дахин 
давтан мэдүүлэг авдаг, ярилцлага хийдэг практик байсаар байна.   

Аюулгүй байдлыг хангахад эн тэргүүнд анхаарах:  НЦҮТ-үүд 
хохирогчийн аюулгүй байдлыг хамгаалах асуудлыг эн тэргүүнд 
авч үзэж байна. Үндэсний стандарт хэмжил зүйн газраас баталсан 
Үндэсний стандартад хамгаалах байранд тавигдах нийтлэг болон 

онцлог шаардлагуудыг тодорхой заасан байна. Ихэнхи НЦҮТ-үүд 2-30 
үйлчлүүлэгчийг байрлуулах боломжийн хэмжээнд тохижуулсан 2-8 
өрөөтэй, тэндээ хохирогчийг байрлуулж аюулгүй байдлыг нь хангадаг 
байна. Мөн байрласан үйлчлүүлэгчиддээ хоол хүнс, ариун цэврийн хэрэгсэл, 
дотуур хувцас, хүүхдийн тоглоом, ном гэх мэт өргөн хэрэглээний зүйлээр 
үйлчилдэг. Мөн гал тогооны хэрэгсэлтэй, хөргөгчтэй, үйлчлүүлэгч хоол 
ундаа бэлтгэх, телевиз үзэх боломжтой. Ярилцлага хийсэн үйлчлүүлэгчид 
аюулгүй байдлын хамгаалалт, хоол, амьдарч байгаа орчин, ажилтнуудын 
харилцаа хандлага болон НЦҮТ-ийн бүхий л үйлчилгээнд сэтгэл хангалуун 
байгаагаа илэрхийлж байв.  

Мэдээлэлээр хангасны үндсэн дээр зөвшөөрлийг авах ба нууцлалыг 
хангах: НЦҮТ-үүд ба хамгаалах байрууд нь баримт материал бүрдүүлэх, 
нөхцөл байдлын үнэлгээ хийх зэрэгт үйлчлүүлэгчээсээ зөвшөөрөл авах, 
үйлчлүүлэгчдийнхээ нууцлалыг хангах асуудалд анхаарч ажилладаг 
нь үнэлгээний явцад болон ярилцлагуудаас тодорхой харагдаж байсан. 
Ярилцлага хийсэн үйлчлүүлэгчид тэдний хувийн асуудалд хүндэтгэлтэй 
ханддаг болон нууц хадгалалтын байдалд сэтгэл хангалуун байв. 

Мэдээлэл цуглуулалт ба мэдээллийн удирдлага: НЦҮТ-үүд хамгаалах 
байрууд хэдийгээр суурь мэдээллийг цуглуулдаг ч мэдээллийн чанар 
шаардлага хангахааргүй байв.  Мэдээлэл цуглуулахад хэрэглэж буй 
маягтууд нь стандартын бус, олон асуулттай, үйлчилгээний статистик нь 
эрүүл мэндийн болон цагдаагийн албан ёсны статистикт ороогүй байсан. 
Ерөнхийдээ НЦҮТ-ийн мэдээл цуглуулалт болон мэдээллийн удирдлагыг 
цаашид сайжруулах шаардлагатай нь харагдсан.  

Бусад салбар болон байгууллагуудад холбон, зуучлах ба зохицуулах: 
Үнэлгээ хийсэн гурван аймагт салбар дундын зохицуулах зөвлөлүүд 
байгуулагдан сайн ажиллаж байв. Сонгуулийн үр дүнтэй холбоотойгоор 
орон нутгийн эрх баригчид өөрчлөгдсөн ч НЦҮТ-ийн талаарх шийдвэр 
гаргагчдын дэмжлэг хэвээр байгаа нь харагдсан юм. Баг хороодод 
холбогдох салбаруудын төлөөлөл оролцсон хамтарсан баг (ХБ) ажилладаг 
ба хохирогчдод зайлшгүй шаардлагатай үйлчилгээг баг хорооны түвшинд 
үзүүлэх, зохицуулах үүргийг хуулиар хүлээдэг. ХБ-ын бүрэлдэхүүнд төрөл 
бүрийн мэргэжлийн (эрүүл мэнд, нийгэм сэтгэл зүйн, хуулийн, нийгмийн 
халамжийн) хүмүүс оролцож ЖСХ/ГБХ-ийн хохирогчдод үйлчилгээ 
үзүүлэхэд тэд хамтарч ажилладаг.  Үнэлгээ хийж байх үед зарим ХБ-
ууд бусдаасаа илүү туршлага хуримтлуулсан, зарим нь ГХТХ хэрэгжиж 
эхэслнээс хойш байгуулагдаад удаагүй байсан юм. Хэдийгээр зарим 
бэрхшээл байгаа ч ерөнхийдээ ХБ-ын механизм нь салбаруудыг холбох 
гүүр болон ажиллаж байна. 

Холбон зуучлах тогтолцоо ерөнхийдээ боломжийн ажиллаж байгаа хэдий 
ч хохирогчдод бүх шаардлагатай үйлчилгээг нэг дороос ямарч саадгүй 

хүргэхийн тулд уг тогтолцоог улам боловсронгуй болгох шаардлагатай. 
Учир нь зарим НЦҮТ-үүд хохирогчдыг шаардлагатай үйлчилгээнд холбон 
зуучлахад багагүй бэрхшээлтэй тулгардаг нь харагдаж байв.  

Е. зөвлөмж  

Тус үнэлгээнээс НҮБ-ын НШҮБ удирдамжийн тулгуур асуудлуудын 
хүрээнд  дараах зөвлөмжүүдийг санал болгож байна:  

•	 НҮБ-ын НШҮБ удирдамжийг үндэс болгон эрүүл мэнд, хууль/цагдаа 
болон нийгмийн салбарын хохирогчтой ажиллах үйл ажиллагааг 
цогцоор нь хамарсан Үндэсний стандарт буюу Удирдамжийг 
боловсруулах, бүх холбогдох салбарууд түүнийг хэрэгжүүлэх эрх 
зүйн орчныг бүрдүүлэх.

•	 НЦҮТ-үүд зайлшгүй шаардлагатай чанартай үйлчилгээг нэг дороос 
цогцоор нь үр дүнтэй хүргэх, зохицуулах нөхцлийг хангахын 
тулд салбар дундын удирдлага ба хариуцлагын тогтолцоог  улам 
боловсронгуй болгох, олон нийтэд түшиглэсэн ХБ-уудын үйл 
ажиллагаанд дэмжлэг үзүүлэх. 

•	 НҮБ-ын НШҮБ удирдамжийг хэрэгжүүлэх, зохицуулах талаар 
НЦҮТ-үүд болон ХБ-уудын чадавхийг дээшлүүлэхийн тулд 
шаардлагатай хүний нөөцөөр бүрэн хангах, ажилтнуудыг  сургах. 
Мөн ГБХ-ийн хохирогчдод үзүүлж буй дэмжлэг туслалцаа нь олон 
улсын стандартын шаардлагыг хангасан байхын тулд уг ажлыг 
мэргэжлийн түвшинд авч үзэх.  

•	 Үйлчлүүлэгчдийн аюулгүй байдлыг хангах, тусгай өрөөнд 
ганцаарчилсан зөвлөгөө өгөх зэрэг бүх үйлчилгээг 24 цагаар 7 
хоногийн өдөр бүр тасралтгүй үзүүлэх нөхцлийг бүрдүүлэхийн тулд   
баталгаатай санхүүжилт болон бусад шаардлагатай нөөцөөр хангах. 
Түүнчлэн НЦҮТ-ийн загвар бүрийн онцлогийг харгалзсан зардлын 
тооцоог хийж, нотолгоонд суурилсан төсөв зохиох болон өртөг-
үр ашгийн дүн шинжилгээнд ашиглахыг зөвлөж байна (НЦҮТ-
ийг нэмж байгуулах болон олон улсын стандартын хэрэгжилтийг 
хангахын тулд). Ингэхдээ орон нутгийн эрх баригчдын НЦҮТ-
үүдийг тогтвортой авч явах хүсэл эрмэлзэл, хандлагыг мөн 
харгалзвал зохино.  

•	 НЦҮТ-ийн одоогоор хэрэглэж буй мэдээ цуглуулах маягтуудыг 
олон улсын жишигт нийцүүлэн боловсронгуй болгож өөрчлөх 
зэргээр хяналт үнэлгээний тогтолцоог сайжруулах. Цаашилбал, 
хяналт үнэлгээг зохистой ашиглах замаар ажилтнуудаа ур чадвар 
ба ажлын гүйцэтгэлд нь тохируулан урамшуулдаг байх нь чухал. 

Эцэст нь дүгнэхэд, НЦҮТ-үүд нь ЖСХ-ийн хохирогчдод зайлшгүй 
шаардлагатай чанартай үйлчилгээг хүртээмжтэй болгоход чухал үүрэг 
гүйцэтгэж байна. Эдгээр төвүүд нь хохирогчид дэмжлэг туслалцаа 
авахын тулд олон газраар явж чирэгдэхгүй нэг дороос шаардлагатай 
үйлчилгээгээ хүртэх боломжийг бүрдүүлж байна. Ингэснээр тус төвүүд 
нь хохирогч-төвтэй арга барилаар ажиллаж, хохирогчийн сэтгэлийн 
шархыг дахин сэдрээхээс  зайлсхийхэд тусалж байна.  Гэвч НЦҮТ-үүд нь 
бүх шаардлагатай үйлчилгээг   НҮБ-ын ЗҮБ удирдамж зэрэг олон улсын 
стандартад бүрэн нийцсэн, цогц байдлаар үзүүлдэг болохын тулд үйл 
ажиллагаагаа сайжруулах хэрэгцээ байсаар байна.    

Монгол Улсын Засгийн газар ЖСХ-тэй тэмцэх сэргийлэхэд ихээхэн 
хүчин чармайлт тавьж байгаа боловч тус улсад гэр бүлийн болон бэлгийн 
хүчирхийлэл томоохон тулгамдсан асуудал хэвээр байсаар байна. Зарим 
судалгаанд дурьдсанаар, таван эмэгтэй тутмын нэг нь амьдралынхаа 
хугацаанд бие махбодийн хүчирхийлэлд өртөж байсан гэж мэдүүлжээ. 
Үндэсний Статистикийн Хороо (ҮСХ) Монгол улсын түүхэнд анх удаа 
ЖХС-ийн тархалтын судалгааг үндэсний хэмжээнд явуулж байна. Энэ 
судалгаагаар Монголд ЖСХ-ийн тархалт ямар түвшинд  байгаа нь харагдах 
бөгөөд судалгааны эцсийн дүн 2018 онд гарах юм.  

НЦҮТ-үүд нь хүчирхийллийн хохирогч аюулгүй байдлаа хамгаалуулах, 
эрүүл мэндийн тусламж, хууль зүйн болон цагдаагийн туслалцаа, мөн 
сэтгэлзүйн зөвлөгөө зэрэг олон салбарыг хамарсан чанартай үйлчилгээг 
цогцоор нь авахад холбогч цэг нь болдогоороо сайн туршлага хэмээн олон 
улсын баримт судалгаагаар хүлээн зөвшөөрөгдсөн байдаг.     

Монголд Эрүүл мэндийн яам (ЭМЯ), Хууль зүй дотоод хэргийн 
яам (ХЗДХЯ), Нийгмийн хамгаалал, хөдөлмөрийн яам (НХХЯ хуучин 
нэрээр)-ны хамтарсан тушаалаар НҮБХАС, НҮБХХ болон ДЭМБ-ын 
дэмжлэгтэйгээр анхны гурван НЦҮТ 2009 онд Улаанбаатар хотод үүсэн 
байгуулагдсан юм. Тухайн үед НЦҮТ-үүдийг, хохирогчдод эмнэлгийн, 
нийгэм-сэтгэлзүйн болон хууль зүйн үйлчилгээг нэг дороос үзүүлэх 
зорилгоор байгуулсан байна. 

2009 оноос өмнө, ХЭҮТ ТББ ЖСХ-ийн хохирогчдыг хамгаалах байр (ХБ) 
ажиллуулан, НҮБ болон бусад олон улсын байгууллагын дэмжлэгтэйгээр 
хохирогчдод зохих туслалцаа, үйлчилгээг үзүүлж ирсэн юм.   

НҮБХАС, НҮБХХ болон ДЭМБ Улаанбаатарт анхны НЦҮТ-үүдийг 
байгуулахад эмнэлгийн багаж төхөөрөмж, тавилга хэрэгслээр хангах, 
үйлчилгээ үзүүлэгчдийг сургах, гарын авлага, удирдамж, аргачлалуудыг 
боловсруулах зэрэгт санхүүгийн болон мэргэжил арга зүйн дэмжлэг 
туслалцаа үзүүлжээ. 

2012-2016 онд Баянхонгор, Говь-Алтай, Завхан аймгийн төвд НҮБХАС-
ийн Улс орныг дэмжих 5 дахь хөтөлбөрийн хүрээнд гурван НЦҮТ-ийг 
нэмж байгуулсан байна. 2017 онд, үндэсний хэмжээнд явуулж буй ЖСХ-
ийн тархалтын судалгааны дүнг үндэслэн 10 шинэ  НЦҮТ-ийг байгуулах 
газрыг сонгохоор төлөвлөжээ.  Тус судалгааг  Щвецарийн Хөгжлийн ба 
Хамтын ажиллагааны Агентлаг (ЩХХА), Монгол Улсын Засгийн газар 
болон НҮБХАС-ийн хамтарсан санхүүжилттай НҮБХАС-ийн “Жендерт 
Суурилсан Хүчирхийлэлтэй Тэмцэх нь” төслийн хүрээнд явуулж буй юм. 
Иймээс одоо ажиллаж байгаа НЦҮТ-үүдийн өнгөрсөн хугацаанд олсон 

1. орШил

ололт, сорилт бэрхшээл, сургамжийг эргэн харж, дутагдалтай зүйлүүдийг 
засч залруулах, сайн туршлагыг нь шинээр байгуулах НЦҮТ-үүдэд  
уламжлуулах нь чухал юм. 

2017 оны 6 дугаар сарын байдлаар НҮБХАС-ийн дэмжлэгтэйгээр 
зургаан НЦҮТ Монголд ажиллаж байна. НҮБХАС нь мөн хоёр бие даасан 
ажиллагаатай хамгаалах байртай – нэг нь ХЭҮТ-ийн Хамгаалах байр, 
нөгөө нь Улаанбаатар хотын Цагдаагийн хэлтэс (УБХЦХ)-ийн харьяа Түр 
хамгаалах байр - нягт хамтран ажилладаг (Хүснэгт 1).

Хүснэгт 1.  нүБХас-ийн дэмжлэгтэй Монголд ажиллаж буй нцүт-үүд ба ХБ-ууд

нэр Байгуулагд-
сан он

Байршил ба байр (товчилсон 
нэр) ажлын цаг

1
Нэг цэгийн 
үйлчилгээний 
төв 

2009

Улаанбаатар, Баянгол дүүрэг, 
Гэмтлийн эмнэлэгийн хүлээн 
авах хэсэгт, хоёр өрөөтэй  (ГЭ 
НЦҮТ)  

24 цагаар 
7 хоногт өдөр бүр

2
Нэг цэгийн 
үйлчилгээний 
төв 2009

Улаанбаатар, Сүхбаатар 
дүүрэг, Шүүх эмнэлэгийн 
амбулоторийн хэсэгт, гурван 
жижиг өрөөтэй  (ШЭ НЦҮТ)  

Даваа-Баасан
08.00-17.00

3
Нэг цэгийн 
үйлчилгээний 
төв 

2009

Улаанбаатар, Сүхбаатар 
дүүргийн Эрүүл мэндийн 
төвийн орох хэсэгт ойрхон, 
гурван тусгай өрөөтэй  
(СДЭМТ)  

Даваа-Баасан
08.00-17.00

4
Нэг цэгийн 
үйлчилгээний 
төв 

2014

Говь-Алтай аймгийн Нэгдсэн 
эмнэлгийн Сэтгэцийн эрүүл 
мэндийн тасгийн байранд 
тусгай хаалгатай таван өрөөтэй 
(АНЭ НЦҮТ)

Даваа-Баасан
08.00-17.00

5
Нэг цэгийн 
үйлчилгээний 
төв 

2016

Баянхонгор аймгийн  
Цагдаагийн хэлтэс, Нэгдсэн 
эмнэлэгтэй ойр тусгай байртай 
(ТББ НЦҮТ)

Үйлчлүүлэгч 
байрлаж байгаа үед 
24 цагаар 

6
Нэг цэгийн 
үйлчилгээний 
төв 

2013
Завхан аймгийн  Цагдаагийн 
хэлтсийн дэргэд байрлах  
тусгай байртай (ЦГ НЦҮТ) 

Үйлчлүүлэгч 
байрлаж байгаа үед 
24 цагаар

7
ХЭҮТ-ийн 
хамгаалах 
байр

1995

Улаанбаатар, Баянгол дүүрэг, 
орон сууцны байранд өргөтгөн 
барьсан гадагш тусгай 
хаалгатай, хашаатай байртай  
(ХЭҮТ ХБ)

24 цагаар 
7 хоногт өдөр бүр 

8

УБЦХ-ийн 
харьяа 
түр хамгаалах 
байр 

2014
Улаанбаатар, Хан-уул дүүрэг, 
хотын төвөөс 3 км орчимд 
тусгай байртай (УБЦХ ХБ) 

24 цагаар 
7 хоногт өдөр бүр 

2.1 үнэлгээний зорилтууд 

Үнэлгээ дараах зорилтуудыг тавьсан:
•	 НЦҮТ-үүдийн үйл ажиллагааны тайлангууд, 2009 онд ЭМЯ-наас 

хийсэн үнэлгээний тайлан, гарсан үр дүн, холбогдох бусад баримтыг 
судлах;

•	 НЦҮТ-үүдийн үзүүлж буй үйлчилгээний нийцтэй байдал, үр дүн, үр 
ашиг ба тогтвортой байдалд үнэлгээ өгөх;

•	 НҮБ-ын Хүчирхийллийн хохирогчид үзүүлэх ЗҮБ удирдамжийг 
үр дүнтэй хэрэгжүүлэх НЦҮТ-үүдийн чадамжийг үнэлж, шийдэх 
асуудлуудыг тодорхойлох;

•	 Гол сорилт бэрхшээл, сургамж, сайн туршлагыг тодорхойлох;
•	 2009 оноос хойш ямар ахиц гарсныг үнэлэх; 
•	 Цаашид олон улсын стандартыг хангахын тулд НЦҮТ-үүдийн үйл 

ажиллагааг сайжруулах талаар зохих зөвлөмжүүдийг өгөх.
Үнэлгээг хийхдээ оролцоог хангах, оролцогч талуудын санаа бодлыг 

сонсох, жендерийн тэгш эрх болон хүний эрхэд суурилсан хандлагыг 
баримтлах, соёлын мэдрэмтэй байх зарчмуудыг үндэс болгосон.   

2.2 үнэлгээний үйл явц

Бэлтгэл үе шатанд НҮБХАС-ийн ЖСХ-ийн хөтөлбөрийн багтай 
зөвлөлдсөний үндсэн дээр үнэлгээний логик хүрээ, аргачлал, ашиглах 
арга хэрэгслүүдийг боловсруулах, орон нутагт ажиллах бэлтгэлээ хангах 
ажлуудыг гүйцэтгэсэн.    

НЦҮТ-ийн төрөл бүрийн загваруудын талаарх олон улсын баримт 
мэдээлэл, Монгол Улсын холбогдох хууль тогтоомж, бодлогын баримт 
бичгүүд, хөтөлбөрүүд, НЦҮТ-ийн тайлангууд, НҮБ-ын ЗҮБ удирдамж 
зэрэг баримтуудыг уншиж судалсан.  

НЦҮТ-үүд болон хамгаалах байрууд дээр очиж мэдээлэл цуглуулах 
ажлыг НҮБХАС-ийн ажилтнуудын хамтаар Баянхонгор, Говь-Алтай, Завхан 
аймагт 2017 оны 6 дугаар сарын 14-24-ний өдрүүдэд, Улаанбаатар хотод 
6 дугаар сарын 26-30-ний хугацаанд хийсэн. НҮБХАС-ийн дэмжлэгтэй 
үйл ажиллагаа явуулж буй НЦҮТ-үүд болон хамгаалах байрууд энэ 
газруудад ажиллаж байгаа тул үнэлгээнд эдгээр газруудыг сонгосон юм. 
Мэдээлэл цуглуулах үеэр урьдчилан боловсруулж, НҮБХАС-ийн Монгол 
дахь Суурин төлөөлөгчийн газартай зөвшилцсөн  үнэлгээний аргачлалыг 
ашиглан НЦҮТ, хамгаалах байруудын кейс судалгаа, ганаарчилсан болон 

2. үнэлгээний зорилго Ба арга 
аргачлал

фокус бүлгийн ярилцлагууд хийх, оролцогч талуудын уулзалтууд зохион 
байгуулах зэрэг ажлуудыг гүйцэтгэсэн. Уулзалтанд оролцогчдын санаа 
бодлыг сонсож, хамтран ажилласан.   

2.3 үнэлгээний арга аргачлал 

Мэдээлэл цуглуулахад ашигласан аргууд: Тус үнэлгээнд дүрслэн 
тодорхойлох ба харьцуулах аргын аль алийг, мөн тоон болон чанарын 
судалгааны аргуудыг хэрэглэсэн. Ингэхдээ дараах чанарын аргуудыг 
ашиглан цуглуулсан мэдээллийг үнэлгээнд гол баримт нотолгоо болгон 
ашигласан. Үүнд: гол мэдээлэгчидтэй хийсэн 36 ганцаарчилсан, 6 фокус 
бүлгийн ярилцлагын дүн, үнэлгээнд хамрагдсан бүх 8 НЦҮТ болон 
хамгаалах байруудын кейс судалгаа, олон салбарын төлөөлөл оролцсон  
уулзалтуудын тэмдэглэл зэрэг болно.   

Мэдээлэл цуглуулахад урьдчилан боловсруулсан дараах асуумж, 
маягтуудыг ашигласан: Үүнд: НЦҮТ ба хамгаалах байруудын  кейс 
судалгааны маягт, НЦҮТ-ийн ажилтнууд болон хохирогчтой хийх 
ганцаарчилсан ярилцлагын асуумжууд, фокус бүлгийн ярилцлагын заавар 
зэрэг болно. 

Мэдээллийн боловсруулалт ба дүн шинжилгээ: Мэдээллийг 
боловсруулах болон дүн шинжилгээ хийхдээ дүрслэн тодорхойлох болон 
харьцуулан судлах арга барилыг хэрэглэсэн. Кейс судалгаа, ганцаарчилсан 
болон фокус бүлгийн ярилцлагаар цуглуулсан мэдээллийг адил төстэй 
сэдвээр нь үнэлгээний логик хүрээний дагуу  бүлэглэн дүн шинжилгээ 
хийсэн. НҮБ-ын ЗҮБ удирдамжийг үр дүнтэй хэрэгжүүлэх НЦҮТ-үүдийн 
чадамжийг тус удирдамж дахь бүтцийн диаграммыг ашиглан тодорхойлсон 
зарчмууд ба онцлог шинжүүдээр дутагдалтай зүйлүүдийг тодорхойлсон.   

2.4 Хязгаарлагдмал тал ба ёс зүйн асуудлууд

Энэ үнэлгээнд хэд хэдэн хязгаарлагдмал тал байсан. Нэгдүгээрт, 
шинэчилэн найруулсан ГХТХ батлагдаад удаагүй, хэрэгжилт нь эрт үедээ 
байгаа, тус хуулийг хэрэгжүүлэхтэй холбогдсон зарим журмууд нь саяхан 
гарсан, зарим нь гараагүй боловсруулах шатандаа байгаа болохоор зарим 
хэрэгжүүлэгч түншүүд шинэ журмуудын талаар бүрэн мэдээлэлгүй байв. 
Хоёрдугаарт, энэ үнэлгээ нь эрүүл мэндийн, нийгмийн, цагдаа болон 
хууль зүйн салбарын хэрэгжүүлвэл зохих НҮБ-ын НШҮБ удирдамжийн 
хэрэгжилтийг бүхлээр нь бус, зөвхөн хамрааралтай НЦҮТ-үүдийн үйл 
ажиллагаа, үйлчилгээг үнэлэх  зорилготой байсан.  

Ёс зүйн асуудлууд: Хохирогчийн болон холбогдох талуудын хувийн 
амьдрал ба нууцлалыг хангах нь үнэлгээнд онцгой анхаарах асуудал 

байсан болохоор үнэлгээг явуулахад зөвлөх дараах хэм хэмжээг мөрдсөн:
•	 Хохирогчид, НЦҮТ ба хамгаалах байрны ажилтнууд болон бусад гол 

мэдээлэгчдийн нэр, хүмүүсийн хувийн амьдралтай холбоотой бүх 
мэдээллийн нууцлалыг хангаж ажилласан.

•	 Оролцогч бүрт ярилцлага хийхийн өмнө үнэлгээний зорилгыг 
танилцуулсны үндсэн дээр зөвшөөрлийг нь авсан. 

•	 НЦҮТ-үүд, хамгаалах байрууд дээр очиж мэдээлэл цуглуулахаасаа 
өмнө холбогдох албан байгууллагуудын зөвшөөрлийг авсан. 

•	 Урьдчилан боловсруулсан аргачлалын дагуу ярилцлага авахдаа 
хохирогчийн болон холбогдох оролцогчдын аюулгүй байдал, сэтгэл 
хөдлөл ба сэтгэлзүйн байдал, тав тух зэрэгт байнга анхаарч байсан. 

Үнэлгээний гол үр дүнг дараах хоёр чиглэлээр танилцуулж байна: 3.1 
Одоо ажиллаж буй НЦҮТ-үүдийн үйлчилгээний нийцтэй байдал, үр дүн, 
үр ашиг ба тогтвортой байдлын талаар гарсан үр дүн; 3.2 НҮБ-ын НШҮБ 
удирдамжийг үр дүнтэй хэрэгжүүлэх НЦҮТ-үүдийн чадамжийн талаар 
гарсан үр дүн.   

3.1. нийцтэй байдал, үр дүн, үр ашиг ба тогтвортой байдал

A. Нийцтэй байдал

ЖСХ-ийн талаарх үндэсний хууль тогтоомж ба бодлогын баримт 
бичгүүдийг уншиж танилцахад  нэг цэгийн үйлчилгээ нь үндэсний 
тэргүүлэх чиглэлүүдтэй сайтар нийцэж байгаа нь харагдсан. Холбогдох 
хууль, үндэсний бодлого, хөтөлбөрүүдэд тус үйлчилгээний талаар тодорхой 
авч үзсэн нь үүнийг баталж байна. Тухайлбал, Гэр бүлийн хүчирхийлэлтэй 
тэмцэх Үндэсний хөтөлбөр, Жендерийн эрх тэгш байдлыг хангах тухай 
хууль болон Жендерийн тэгш байдлыг хангах Үндэсний хөтөлбөр зэрэгт 
бүгдэд нь  НЦҮТ-үүдийг нэмж байгуулах, үйлчилгээг нь улсын хэмжээнд 
өргөжүүлэх тухай заасан байна.   

ГХТХ 2016 оны 12 дугаар сард УИХ-аар батлагдаж, 2017 оны 2 дугаар 
сараас хэрэгжиж эхэлснээр ЖСХ-тэй тэмцэх сэргийлэх ажиллагаа улам 
эрчимтэй явагдаж байна. Тус хуулиар, гэр бүлийн хүчирхийллийг Монголын 
түүхэнд анх удаа гэмт хэрэгт тооцох болсон юм.  Мөн НЦҮТ-өөр үйлчилгээ 
үзүүлэх асуудлыг ГХТХ-иар хуульчилж,  “Нэг цэгийн үйлчилгээ гэдгийг 
эмнэлэг, төрийн болон, төрийн бус байгууллагын дэргэд ажиллаж, эрүүл 
мэндийн болон бусад зайлшгүй шаардлагатай үйлчилгээг богино хугацаанд 
нэг дороос үзүүлэх үйл ажиллагаа” хэмээн тодорхойлсон байна.”1  

ГХТХ гарсны дараа, ЭМЯ, ХЗДХЯ, НХХЯ–наас НЦҮТ-ийн үйл 
ажиллагаа ба санхүүжилтын журмыг хамтран баталж гаргасан байна. 
Тус журмаар “НЦҮТ нь хүчирхийллийн хохирогчид тэдний оршин суугаа 
харьяаллыг үл харгалзан шаардлагатай үйлчилгээг бусад байгууллагууд, 
мэргэжилтнүүдтэй хамтран нэг дороос 24 цагаар, үнэ төлбөргүй 
үзүүлнэ” гэж заажээ.2 

ГХТХ болон НЦҮТ-ийн журамд “эмнэлэг, төрийн болон төрийн бус 
байгууллага НЦҮТ ажиллуулж болно3 гэж заасны дагуу, Монголд одоогоор 

1  Гэр бүлийн хүчирхийлэлтэй тэмцэх тухай Монгол Улсын хууль, 5.1.3
2 НЦҮТ-ийн үйл ажиллагаа ба санхүүжүүлэх журам,  2 ба 3-р хэсэг; ЭМС, ХЗДХС, НХС-ын  A/80, 
A/132, A/60 дугаар тушаалын хавсралт, 2017 оны 4 дүгээр сарын 6
3 Гэр бүлийн хүчирхийлэлтэй тэмцэх тухай Монгол Улсын хууль, 36.1

3. үнэлгээний гол дүн

НЦҮТ-ийн дараах гурван загвар ажиллаж байгааг үнэлгээгээр олж мэдсэн 
юм: 

A)	Эрүүл мэндийн загвар: тус загвар нь эрүүл мэндийн салбарын 
янз бүрийн түвшний байгууллагуудад түшиглэн үйл ажиллагаагаа 
явуулж байна. Энэ загварын одоо ажиллаж байгаа жишээ гэвэл 
Гэмтлийн Үндэсний Төвд болон (ГЭ НЦҮТ) Шүүх эмнэлэгт 
түшиглэсэн НЦҮТ (ШЭ НЦҮТ); дүүргийн эрүүл мэндийн төвд 
түвшиглэсэн НЦҮТ (СДЭМТ НЦҮТ); Говь-Алтайн аймагт ажиллаж 
байгаачилан аймгийн нэгдсэн эмнэлэгт түвшиглэсэн НЦҮТ (АНЭ 
НЦҮТ) байна. 

B)	Цагдаагийн загвар: НЦҮТ-ийн хоёрдахь загвар нь Завхан аймагт 
ажиллаж байгаачилан цагдаагийн байгууллагад эсвэл түүний 
харьяанд үйл ажиллагаагаа явуулж буй хэлбэр юм (ЦГ НЦҮТ).  

C)	ТББ-ын загвар: гуравдахь загвар нь Баянхонгор аймагт ажиллаж 
байгаачилан орон нутгийн санхүүжилттайгаар ТББ үйл ажиллагааг 
нь явуулж буй бие даасан НЦҮТ  (ТББ НЦҮТ).  

Үнэлгээгээр дээрхи загваруудын тус бүрийнх нь давуу болон сул талыг 
судалсан дүнг Хүснэгт 2-д тоймлон дурьдав.     

Хүснэгт 2 нцүт-ийн загваруудын давуу ба сул талууд 

давуу талууд    сул талууд 

A. эрүүл мэндийн загвар
(a) төрөлжсөн мэргэжлийн эмнэлэгт суурилсан загвар: гэ нцүт

•	 Нарийн мэргэжлийн (гэмтлийн/
яаралтай тусламж гэх мэт)  тусламжийг 
эмнэлэг дээрээ 24 цагаар, 7 хоногийн 
бүх өдрүүдэд  авах боломжтой (24/7);

•	 Орон тооны 4 нийгмийн ажилтан, хагас 
цагийн нэг эмч 24/7 турш ажиллаж, эрүүл 
мэндийн, аюулгүй байдлыг хамгаалах, 
сэтгэлзүйн зөвлөгөө өгөх үйлчилгээг төв 
дээрээ үзүүлдэг;

•	 Цагдаагийн үйлчилгээнд холбон 
зуучилдаг;

•	 Нийгмийн эрүүл мэндийн алба хэлбэрээр 
эмнэлгийнхээ бүтцэд орсон;

•	 Эмнэлэг нь төвийн ажилтнуудын цалин, 
үйлчлүүлэгчдийн хоол, бусад ойр 
зуурын хэрэглээний зүйлүүдийг олгодог.

•	 Үйлчилгээний чанарыг сайжруулж, 
үйлчлүүлэгч-төвтэй байх зарчимд 
нийцүүлэх шаардлагатай (ганцхан 
давчуу өрөөнд үйлчүүлэгчдээ хүлээн 
авч байрлуулдаг, тав тухгүй, зөвлөгөө 
өгөх тусгай өрөө байхгүй);

•	 Хууль зүйн үйлчилгээнд холбон 
зуучлахад нилээд бэрхшээлтэй; 

•	 Хорооны ХБ-уудтай харилцаа холбоо 
сул

(б) төрөлжсөн мэргэжлийн эмнэлэгт суурилсан загвар: Шэ нцүт
•	 Шүүх эмнэлгийн бүх төрлийн цогц 

үйлчилгээг нэг дороос авах боломжтой;
•	 ХЗДХЯ-ны харьяа ажилладаг тул 

хуулийн байгууллагуудтай ойр дөт 
холбоотой; 

•	 Үзлэгийн, зөвлөгөө өгөх, 
үйлчлүүлэгчийг байрлуулах гурван 
жижиг дамжсан өрөөтэй. 

•	 Бусад зайлшгүй шаардлагатай 
үйлчилгээнд холбон зуучлах боломж 
байгаа ч хэрэгжүүлэх  тал дээр илүү 
хүчин чармайлт тавих шаардлагатай;

•	 Шөнийн цагаар үйлчлүүлэгчийг 
хүлээн авч аюулгүй байдлыг нь 
хангах орон тооны ажилтангүй, хоол 
цайгаар үйлчилдэггүй; бие засах 
газаргүй;

•	 Тус төв нь нийтийн үйлчлүүлдэг 
амбулоторийн хэсэгт байрладаг тул 
үйлчлүүлэгчийн нууцлал, хувийн 
халдашгүй байдлыг сахих шаардлага 
хангагдаагүй;

•	 Төсөв байдаггүй бөгөөд эмнэлгийн 
удирдлагын зүгээс илүү дэмжлэг 
үзүүлэх хэрэгтэй;

•	 ХБ-уудтай хамтарч ажилладаггүй.

(в) дүүргийн эрүүл мэндийн төвийг түшиглэсэн загвар: сдэМт нцүт
•	 Төрөл бүрийн нарийн мэргэжлийн 

тусламжийг эрүүл мэндийн төв дээрээ 
үзүүлэх боломжтой; 

•	 Сайн сургагдсан нийгмийн ажилтан 
орон тоогоор ажиллаж, сэтгэлзүйн 
зөвлөгөө болон хамгаалах үйлчилгээг 
төв дээрээ үзүүлдэг;

•	 Ганцаарчилсан зөвлөгөө өгөх, эмнэлгийн 
үзлэг хийх, үйлчлүүлэгчийг байрлуулах 
тохижилт сайтай тав тухтай гурван 
тусгай өрөөтэй;

•	 Эрүүл мэндийн төвийнхээ харьяа 
анхан шатны тусламж үзүүлэгчидтэй 
холбоотой ажиллах боломжтой;

•	 Нэг захиргаатай тул дүүргийнхээ 
цагдаа, шүүх, нийгмийн халамжийн 
байгууллагуудтай холбоо тогтоох, 
хамтарч ажиллах боломжтой.  

•	 Орон тоо дутмаг (2014 хүртэл 2 
нийгмийн ажилтан ажилладаг байсан 
боловч төсөв хүрэлцээгүйгээс нэг нь  
хасагдсан);

•	 Хагас бүтэн сайнд ажилладаггүй;
•	 Өөрийн тусгай төсөвгүй;
•	 Удирдлагын зүгээс илүү дэмжлэг 

үзүүлэх шаардлагатай; 
•	 Шүүх, цагдаа, нийгмийн халамжийн 

байгууллагуудтай холбоо сул;
•	 ХБ-уудтай ажлаа зохицуулах, 

хамтарч ажиллах талаар сул.

(г) аймгийн нэгдсэн эмнэлэгт суурилсан загвар: говь-алтай аймаг дахь анэ 
нцүт

•	 Эрүүл мэндийн төрөл бүрийн 
тусламжийг эмнэлэг дээрээ 24/7 турш 
үзүүлэх боломжтой; 

•	 Эрүүл мэндийн нийгмийн ажилтан 
хагас орон тоогоор ажиллаж, сэтгэлзүйн 
зөвлөгөө, хамгаалах үйлчилгээг төв 
дээрээ өдрийн цагаар үзүүлдэг;

•	 Үзлэгийн, ганцаарчилсан зөвлөгөө өгөх, 
үйлчлүүлэгчийг байрлуулах боломжийн 
тохижуулсан таван тусгай өрөөтэй;

•	 Эмнэлгийхээ харьяаны анхан шатны 
эрүүл мэндийн төвүүдтэй холбоо 
тогтоох, хамтарч ажиллах боломжтой;

•	 Орон нутгийн бусад олон салбарын 
оролцогч талуудтай ойр хамтран 
ажиллах боломжтой. 

•	 Орон тоо дутмаг;
•	 Хагас бүтэн сайнд болон шөнийн 

цагаар ажилладаггүй; 
•	 Хууль, цагдаагийн үйлчилгээнд 

холбон зуучлах талаар сул;
•	 ХБ-уудтай холбоо харилцаа хамтын 

ажиллагаа сул;
•	 Удирдлагын зүгээс илүү дэмжиж 

ажиллах шаардлагатай; 
•	 Өөрийн тусгай төсөв байхгүй;
•	 Шийдвэр гаргагчид болон ажил 

хариуцсан хүмүүс ойр ойрхон 
солигдсон.

Б. цагдаад түшиглэсэн нцүт: завхан дахь цг нцүт
•	 Хууль зүйн болон цагдаагийн зайшгүй 

шаардлагатай үйлчилгээг авах боломжтой; 
•	 Төвийн үйлчилгээг цагдаагийн хэлтсийн 

ГБХ, хүүхдийн хүчирхийллийн асуудал 
хариуцсан ажилтан болон сэтгэл зүйч нар 
үндсэн ажлынхаа хүрээнд гүйцэтгэдэг;

•	 Хохирогчийн аюулгүй байдлыг хангах 
найдвартай үйлчилгээ, сэтгэл зүйн болон эрх 
зүйн үндсэн зөвлөгөөг төв дээрээ үзүүлдэг, 
эрүүл мэндийн үйлчилгээнд холбон 
зуучилдаг;

•	 Гаднаас төлбөргүй дуудлага авах утас 24/7 
турш ажиллуулдаг;

•	 Үйлчлүүлэгчдийг байрлуулах, ганцаарчилсан 
зөвлөгөө өгөх тохижилт сайтай, хангалттай 
өрөөтэй өөрийн тусгай байртай;

•	 Аймгийн Засаг даргын тамгын газраас нь 
НЦҮТ-ийн үйл ажиллагаанд энэ онд 1 сая 
төгрөгийн төсөв баталж өгсөн;

•	 Цагдаагийн хэлтэс урсгал зардал, 
үйлчлүүлэгчдийн хоол, өргөн хэрэглээний 
зүйлсийн зардлыг даадаг;

•	 Орон нутгийн шийдвэр гаргагчдын зүгээс 
болон цагдаагийн хэлтсийн удирдлага сайн 
дэмждэг;

•	 Багуудад ажилладаг хэсгийн цагдаа нар нь 
багийнхаа бусад олон нийтийн ажилтнуудтай 
нягт холбоотой;

•	 Бусад зайлшгүй шаардлагатай үйлчилгээ 
үзүүлэхэд бусад байгууллагуудтай хамтарч 
ажиллах боломжтой.  

•	 Ажилтнууд нь давхар ажил хариуцдаг  энэ 
нь төвийн үйлчилгээний чанарт нөлөөлж 
болзошгүй;

•	 Хохирогч-төвтэй үйлчилгээ үзүүлэх 
зарчмыг мөрдөх, нууцлалыг хангах тал 
дээр анхаарах зүйлүүд ажиглагдсан: 
ГХТХ-д зааснаар цагдаагийн ажилтнууд 
хүчирхийллийн газар дээр очиж аюулгүй 
байдлын эрсдлийн үнэлгээ хийдэг. 
Үнэлгээгээр тогтоосон эрсдлийн зэргээс 
хамаарч, хохирогчийг НЦҮТ-д эсвэл түр 
хамгаалах байранд авч ирэх, эсвэл ойр 
дотны нь хүмүүсийн хяналтанд үлдээх 
арга хэмжээ авдаг4. Энэ журмын дагуу 
цагдаагийн ажилтнууд хохирогчийн 
аюулгүй байдлыг хангах үүднээс 
ихэнхидээ хохирогчийг НЦҮТ-өөс 
үйлчилгээ авахыг санал болгож, төвд авч 
ирдэг. Энэ тохиолдолд, зарим хохирогч 
цагдаатай хамт явахаас санаа нь зовох, 
хүчирхийлэгч бас тэнд байж магадгүй 
гэж эмээх, цагдаа дээр байрлах нь гэртээ 
байх, эсвэл энгийн хамгаалах байранд 
байхтай адилгүй таагүй сэтгэгдэл төрөх 
тал байж болох; 

•	 Эрүүл мэндийн үйлчилгээнд холбон 
зуучлахад зарим бэрхшээл тохиолддог. 

4 ГХТХ, 25.4.1

B. тББ-ын бие даасан нцүт  загвар: Баянхонгор дахь тББ нцүт
•	 Хэд хэдэн төрлийн зайлшгүй 

шаардлагатай үйлчилгээг нэг дороос 
авах боломжийг олгодог (аюулгүй 
байдлын хамгаалалт, сэтгэл зүйн 
зөвлөгөө, эрх зүйн туслалцааг 24/7 турш 
төв дээрээ үзүүлж,  эрүүл мэндийн 
үйлчилгээнд холбон зуучилдаг);

•	 Орон тооны 4 нийгмийн ажилтан сэтгэл 
зүйч, орон тооны зохицуулагч, нэг хагас 
цагийн эрх зүйч ажилладаг;

•	 Үйлчлүүлэгчдийг хүлээн авах, 
байрлуулах, ганцаарчилсан зөвлөгөө 
өгөх, үзлэг хийх тохижилт сайтай 
хангалттай өрөөнүүдтэй өөрийн тусгай 
байртай;

•	 Аймгийнхаа засаг захиргаатай сайн 
түншийн харилцаатай, санхүүжилт 
авдаг, Засаг даргын Тамгын газар, 
цагдаа, нийгмийн халамжийн хэлтэстэй 
хамтран ажиллах санамж бичиг зурсан;

•	 Аймгийнхаа оролцогч талуудын дунд 
нэр хүнд сайтай, хүлээн зөвшөөрөгдсөн;

•	 ХБ-уудад арга зүйн дэмжлэг үзүүлж, 
тэдэнд сургалт явуулдаг;

•	 Зохицуулагч болон ажилтнууд нь 
мэргэшсэн, туршлагатай, манлайлах 
чадвар сайтай;

•	 Үйлчлүүлэгчдийнхээ араас санаа 
тавьдаг, олон нийтийн дунд хүрч үйлчлэх 
ажлыг явуулдаг.

•	 Урт хугацааны тогтвортой байдал нь 
төрийн санхүүжилтаас хамааралтай  
(Жич: Энэ ТББ-ын НЦҮТ-д үзүүлсэн 
гаднын хандивлагчийн болон  орон 
нутгийн дэмжлэг нь газар бүр байх 
боломжгүй байж болно)

•	 Эрүүл мэндийн үйлчилгээнд 
үйлчлүүлэгчдээ холбон зуучлахад 
зарим бэрхшээл гардэг.  

Дээрхи дүн шинжилгээнээс харахад эрүүл мэндийн байгууллагад 
түшиглэсэн НЦҮТ-үүд нь хохирогчдод эрүүл мэндийн төрөл бүрийн 
тусламж, үйлчилгээ, сэтгэл зүйн туслалцааг нэг дороос үзүүлж байна. 
Гэвч хуулийн байгууллагуудтай холбоо тогтоож хамтарч ажиллах тал дээр 
учир дутагдалтай байна. ЦГ НЦҮТ-ийн тухайд, хохирогчийн аюулгүй 
байдлыг хангах үйлчилгээ нь найдвартай, эрх зүйн болон сэтгэл зүйн 
туслалцааг нэг дороос үзүүлэх боломжтой байгаа хэдий ч эрүүл мэндийн 
үйлчилгээнд холбон зуучлахад бэрхшээл гардаг. ТББ-ын НЦҮТ мөн л хэд 
хэдэн зайлшгүй шаардлагатай үйлчилгээг нэг дороос үзүүлж чадаж байгаа 
ч эрүүл мэндийн үйлчилгээнд холбон зуучлахад амаргүй байдаг байна.  

Ерөнхийдээ, салбар дундын үйл ажиллагааны зохицуулалт НЦҮТ-ийн 
бүх загваруудын хувьд үр дүнтэй бус байна. НЦҮТ-үүдийн дээр дурьдсан 
сул талууд нь хэрэгжүүлэгч түшиц байгууллагуудын дэмжлэг дутмаг, 
цаашилбал, зарим бүтэц тогтолцооны шинжтэй (НЦҮТ-үүд тухайн 

байгууллагынхаа бүтэц, үндсэн үйл ажиллагааны нэг хэсэг болж чадаагүй) 
бэрхшээлүүдээс гол нь үүдэж байна. 

Оролцогч талууд ЦГ НЦҮТ ба ТББ НЦҮТ-ийн тухайд орон нутгийн  
нөхцөл байдалд бүрэн нийцтэй, нэг цэгийн үйлчилгээ үзүүлэхэд тохиромтой 
хэлбэр гэж үзэж байсан бол харин эрүүл мэндийн байгууллагуудад 
түшиглэсэн НЦҮТ-ийн хувьд үйлчлүүлэгчийн аюулгүй байдлыг хангах тал 
дээр учир дутагдалтай, стандартад ороогүй, төсөв байхгүй учраас төвийн 
орон тооны асуудлыг шийдэх боломжгүй байдаг зэрэг бэрхшээлүүдийг 
дурьдаж байв. 

Одоо ажиллаж буй НЦҮТ-үүдийн нийцтэй байдлын талаарх 
оролцогч талуудын үзэл бодол “Манай туршлагаас цагдаагийн хэлтэс дэхь 
НЦҮТ-ийн загвар нь орон нутгийн нөхцөлд сайн тохирох загвар байж болох 
нь харагдаж байна. Давуу тал нь гэвэл хохирогчийн аюулгүй байдал төрийн, 
мэрэгжлийн хамгаалалтад орж байна; хохирогч сэтгэл зүйн, нийгмийн болон 
эрх зүйн гэх мэт төрөл бүрийн үйлчилгээг нэг дороос авах боломжтой.  
Мөн энэ загвар хямд өртөгтэй, яагаад гэвэл төрийн албан хаагчид үндсэн 
ажлын нэг хэсэг байдлаар үйлчилгээг нь хариуцаад үзүүлчихэж байна.” (Гол 
мэдээлэгчийн ярилцлагаас, Завхан).

“Цагдаагийн хэлтэс бол НЦҮТ байрлах хамгийн тохиромжтой газар, 
яагаад гэвэл цагдаа хохирогчийн аюулгүй байдлыг хангах үүргийг хуулиар 
хүлээдэг. Иймээс би НЦҮТ байгуулах асуудал яригдаж эхлэх үеэс л энэ 
хувилбарыг  тууштай  дэмжсэн.  Эрүүл мэндийн байгууллагуудын хувьд 
хохирогчдод эрүүл мэндийн үйлчилгээг нь үзүүлэхэд хамтарч ажиллах 
боломжтой.” (Гол мэдээлэгчийн ярилцлагаас, Завхан).

“Орон нутгийн төсвөөс санхүүжүүлээд төрийн бус байгууллага үйл 
ажиллагааг нь хариуцаж байгаа энэ загвар бол хамгийн тохиромжтой хэлбэр 
байж болох юм гэж үзэж байна. Энэ хэлбэр бол төрийн хариуцах чиг үүргийг 
төрийн бус байгууллагаар гүйцэтгүүлэх сайн жишээ юм (Гол мэдээлэгчийн 
ярилцлагаас, Баянхонгор)

“Энэ загвар, ялангуяа НЦҮТ нь хамгаалах байртайгаа хамтдаа байх 
хувилбар нь аймаг орон нутгийн нөхцөлд их тохиромжтой хувилбар байж 
болох юм шиг надад санагддаг. Төрийн байгууллагууд олон ажил хариуцдаг, 
харин ТББ нэг асуудалд төвлөрч ажиллах талаараа давуу.” (Гол мэдээлэгчийн 
ярилцлагаас, Баянхонгор)

“Хохирогчид төрөл бүрийн эрүүл мэндийн тусламжийг нэг дороос 
авах боломжтой байдаг тул эрүүл мэндийн төв бол НЦҮТ байрлахад 
тохиромжтой газар. Даанч орон тоо төсвийн асуудал л хэцүү юм, бусад нь 
бол болноо, ядаж хоюулаа ажилладаг бол илүү үр дүнтэй ажиллаж чадна 
гэж боддог.” (Гол мэдээлэгчийн ярилцлагаас, УБ).

 “Манай эмнэлэг дээр байгаа НЦҮТ нэг их сайн ажиллаж чадахгүй байгаа, 
яагаад гэвэл НЦҮТ нь Нэгдсэн эмнэлгийн бүтэц үйл ажиллагааны Үндэсний 
стандартад ороогүй болохоор орон тоо, төсвийг нь шийдэж болдоггүй.” 
(Гол мэдээлэгчийн ярилцлагаас, Говь-Алтай).

Ерөнхийдээ, НЦҮТ-үүд нь үндэсний бодлого, тэргүүлэх чиглэлүүдтэй 
нягт уялдаж байна. НҮБ-ын НШҮБ удирдамжид заасны дагуу зайлшгүй 
шаардлагатай чанартай үйлчилгээ үзүүлэхэд  НЦҮТ-ийн загвар бүр 
өөр өөрийн давуу болон сул талтай байна. Хэрэв холбогдох эрх бүхий 
байгууллагууд эдгээр сул талуудыг шийдэх талаар зохих арга хэмжээг авч 
хэрэгжүүлэх аваас НЦҮТ-ийн эдгээр загваруудын  аль нь ч манай нөхцөлд 
илүү үр дүнтэй ажиллах боломжтой.  

Б. Үр дүн
Монгол Улсад хохирогчид үзүүлэх нэг цэгийн үйлчилгээг анх нэвтрүүлж 

байсан 2009 оноос хойших хугацаанд НЦҮТ-үүдийн үйл ажиллагаанд 
багагүй үр дүн гарсан нь үнэлгээгээр харагдаж байв. НЦҮТ-үүд болон 
хамгаалах байруудын үйлчилгээний талаарх тоон мэдээллээс харахад, 
сүүлийн 5 жилд 5,000 гаруй хүчирхийллийн хохирогчдод утсаар зөвлөгөө 
болон эрүүл мэндийн мэдээлэл өгч, төрөл бүрийн зайлшгүй шаардлагатай 
үйлчилгээнд холбон зуучилжээ.  Үйлчүүлэгчдийн дийлэнхи хувийг охид 
эмэгтэйчүүд эзэлж байна. 

Дээрхи 5,000 гаруй хохирогчдоос гэр бүлийн болон бэлгийн 
хүчирхийлэлд өртсөн 2,000 орчим эмэгтэйчүүд, хүүхдүүд тус төвүүд болон 
түр хамгаалах байруудад байрлаж, эрүүл мэндийн, сэтгэл зүйн, хууль зүйн/
цагдаагийн гэх мэт зайлшгүй шаардлагатай үйлчилгээг цогцоор нь авсан 
байна. (Хүснэгт 3-ийг харна уу). НЦҮТ-үүд нь голдуу богино хугацаанд, 
түр хамгаалах байрууд 3 сар хүртлэх хугацаанд үйлчлүүлэгчдийг 
байрлуулжээ.  Үйлчлүүлэгчдийн 30-35 орчим хувийг 16 хүртлэх насны 
хүүхдүүд эзэлж байна. Хүснэгт 3-аас харахад 2016 онд үйлчлүүлсэн 
үйлчлүүлэгчдийн тоо 2012 онтой харьцуулахад хамгийн багадаа 3 дахин 
нэмэгджээ.5 Үйлчлүүлэгчдийн тоо ийнхүү өсөхөд юун түрүүнд сонгосон 
аймгийн төвүүдэд НЦҮТ-үүдийг нэмж шинээр байгуулсан нь нөлөөлсөн 
байв. ГЭ НЦҮТ хамгийн олон хүнд үйлчилсэн бөгөөд сүүлийн жилүүдэд 
үйлчлүүлэгчдийн тоо эрс нэмэгдэж байгаа  гэж байв. Тус төвд өдөрт 2-3 
шинэ үйлчлүүлэгч ирж үйлчлүүлдэг, зарим үед сул оргүй, ирсэн бүх 
хүнийг хүлээж авахад хүчин чадал нь хүрэлцэхгүй байх үе ч гардаг байна.

Хүснэгт 3. нцүт-үүд, ХаБ-уудаас үйлчилгээ авсан үйлчлүүлэгчдийн тоо, 2012-2016

нцүт-үүд 
ба ХаБ-ууд

Нийт үйлчлүүлэгчдийн нийт тоо Үүнээс НЦҮТ-үүд болон ХаБ-уудад 
байрласан үйлчлүүлэгчдийн тоо

2012 2013 2014 2015  2016 Бүгд 2012 2013 2014 2015  2016 Бүгд
ГЭ НЦҮТ 334 350 431 792 962 2869 52 49 86 106 125 418
СДЭМТ 
НЦҮТ 172 181 115 56 91 615 56 69 45 22 26 218

ШЭ НЦҮТ - - - - 75 75 - - - - - 0

5 НЦҮТ-үүдийн жилийн тайлангууд болон НЦҮТ-үүдээс авсан мэдээ (зөвлөх)

АНЭ НЦҮТ - - 110 87 84 281 - - 16 24 24 64
ЦГ НЦҮТ - - 183 215 145 543 - - 38 56 82 176

ТББ НЦҮТ* - - - - 170 170 - - - - 41 41
ХЭҮТ ХБ - - - - - - 145 129 106 69 114 563

УБХЦХ ХБ - - 305 540 287 1132 - - 88 201 216 505
Бүгд 506 531 1144 1690 1814 5685 253 247 379 478 628 1985

Эх сурвалж: НЦҮТ-үүд болон хамгаалах байруудын жилийн болон бусад тайлангуудаас 
зөвлөхийн цуглуулсан мэдээлэл

Тайлбар: *ТББ НЦҮТ нь 2016 оны 10 сард нээгдсэн тул энэ нь 2016 оны 10 сараас 2017 оны 6 
сарын мэдээ юм.

Зөвхөн ЦГ НЦҮТ, УБХЦХ-ийн харьяа түр хамгаалах байр л 
үйлчлүүлэгчдийнхээ авсан зайлшгүй шаардлагатай үйлчилгээг төрлөөр нь 
ангилсан байв (Хүснэгт 4-өөс харна уу).

Хүснэгт 4. үйлчлүүлэгчдийн тоо, үйлчилгээний төрлөөр (цг нцүт), 2014-2016

үзүүлсэн үйлчилгээний төрөл үйлчлүүлэгчдийн тоо Хамралт (%)

Үйлчилгээ авсан ГБХ/ЖСХ-ийн 
хохирогчдын нийт тоо 204 100.0

Хууль зүйн болон цагдаагийн 
үйлчилгээ 204 100.0

Сэтгэлзүйн үндсэн зөвлөгөө 204 100.0

Аюулгүй байдлыг хамгаалах үйлчилгээ 204 100.0
Эрүүл мэндийн үйлчилгээнд холбон 
зуучилсан 153 75.0

Хүүхэд хамгааллын үйлчилгээ 42 20.5

Нийгмийн халамжийн үйлчилгээ 18 8.8

Хамтарсан багт, бусад үйлчилгээнд 
холбон зуучилсан 183 89.7

Эх сурвалж: Завхан аймаг дахь гэр бүлийн ба бэлгийн хүчирхийллийн хохирогчдод зориулсан НЦҮТ-
ийн тайлан, 2014-2017, Аймгийн цагдаагийн хэлтэс, Л.Өлзийжаргал

Дээр өгүүлсэн үр дүнгийн тоон үзүүлэлтүүдээс гадна НЦҮТ-үүд 
болон хамгаалах байраар үйлчлүүлсэн хүмүүсийн байдалд зарим эерэг 
өөрчлөлт гарсан нь ярилцлага хийх үед ажиглагдаж байв.  Ярилцлага 
хийсэн үйлчлүүлэгчдийн ихэнхи нь өөртөө их итгэлтэй болсон, сорилтыг 
давах чадвар нь дээшилсэн, өөрийн үнэлэмж нь нэмэгдсэн, хүчирхийллээс 
ангид амьдрах эрхийнхээ талаар мэдээлэлтэй болсон нь мэдрэгдэж байв.  
Иймэрхүү үр дүн ялангуяа ТББ НЦҮТ, ХЭҮТ-ийн хамгаалах байраар 
үйлчлүүлэгчдэд илүү тод ажиглагдаж байсан юм.    

Хохирогчдын ярианаас 
“Урьд нь би хаана хэнд хандахаа ч мэддэггүй байлаа. Харин энд ирээд 

маш сайхан боллоо, цээжнээс нээх том юм аваад хаячихсан юм шиг л 
байна” (Хохирогч, ТББ НЦҮТ).

“Өмнө нь би чинь хүний нүүр рүү  харахаас ч айж ичдэг нэгэн байсийм.  
Харин одоо хүний өөдөөс эгц хараад хэлэх гэснээ айж эмээхгүйгээр 
хэлчихээр  болсон шүү.   Надад өөрийгөө өөдрөгөөр өөрчилж чадах юм 
байнаа гэсэн итгэл төрж байгаа.” (Хохирогч, ТББ НЦҮТ).

“Эхний удаад би хаашаа холбогдохоо мэдэхгүй болохоор сургуулийн 
хашаанд нуугдаж шөнийг өнгөрөөгөөд маргааш өглөө нь хүчирхийллийн 
төв дээр ирсэн. Одоо би шаардлага гарвал аваад гарах нэн шаардлагатай 
юмсаа, бас автобусны мөнгөө  үргэлж бэлэн байлгадаг болсон шүү. 
Хэрэгтэй үедээ би байнга ирж эндээс зөвлөгөө авдаг.  (ХЭҮТ-ийн 
хамгаалах байрны үйлчлүүлэгч) 

Мэдээлэл, баримтжуулалт хангалттай бус байсны улмаас НЦҮТ-үүдээр 
үйлчлүүлсэн хүмүүст гарсан эцсийн үр дүнг үнэлэхэд хүндрэлтэй байсан 
хэдий ч зарим эрүүл мэндийн болон эрх зүйн үйлчилгээний урт хугацаанд 
гарсан үр дүнгүүдийн талаарх бодитой баримтууд байсан. Жишээ 
нь: хүчирхийлэл үйлдэгчийг нь цагдаад баривчлуулсан, шүүх хуралд 
бэлтгэхэд нь туслалцаа үзүүлсэн, хүчирхийлэгч нь шүүхээр шийтгүүлсэн 
олон тохиолдлыг жишээ болгон НЦҮТ-ийн ажилтнууд ярьж байв. Мөн 
ярилцлага хийсэн цагдаагийн ажилтнууд ГХТХ хэрэгжиж эхэлснээс хойш 
хэрэг бүрдүүлж шүүхэд шилжүүлсэн тохиолдлын тоо нэмэгдсэн тухай 
өгүүлж байв.  Мөн хуулийн байгууллагаар асуудал нь шийдэгдсэн олон 
бодитой тохиолдлын талаар дурьдаж байв. 

Үнэлгээний дээрхи үр дүнгүүдээс харахад, НЦҮТ-үүд нь хүчирхийллийн 
хохирогчдод нэн шаардлагатай төрөл бүрийн тусламж үйлчилгээний 
хүртээмжийг нэмэгдүүлэхэд чухал хувь нэмэр оруулж байна гэж үзэх 
үндэстэй байна. Үүний сацуу, НҮБ-ын ЗҮБ удирдамжид заасны дагуу 
тусламж үйлчилгээний хүртээмж, цогц байдлыг цаашид улам сайжруулах 
шаардлагатай.  

в. үр ашигт байдал

Санхүүгийн стандартчилсан цогц  мэдээлэл байгаагүй тул энэ 
үнэлгээгээр НЦҮТ-үүдийн үйл ажиллагаанд зарцуулсан өртөг ба гарсан 
үр дүнг харьцуулан дүн шинжилгээ хийх боломж байгаагүй.  Хүснэгт 5-д 
өгөгдсөн санхүүгийн холбогдолтой тоо баримт нь зөвхөн шинэ НЦҮТ-ийг 
байгуулахад шаардагдах гарааны жишиг өртөг, түүнчлэн цалинд хуваарилж 
олгосон төсөв гэх мэт олдсон мэдээллүүд юм.

Үнэлгээ хийх явцад, НЦҮТ-үүд нь орон нутгийн төсөв, эрүүл мэндийн 
болон цагдаагийн байгууллагын төсөв гэх мэт янз бүрийн эх үүсвэрээс 
санхүүжиж байсан.

Хүснэгт 5. нцүт-үүд болон хамгаалах байруудад зориулж хуваарилсан болон 
ашигласан зарим санхүүгийн нөөц 

Хөрөнгө оруулалт ба 
төсөв

Орон 
нутгийн 

төсөв

Улсын 
төсөв

 Японы 
ЭСЯ НҮБХАС НҮБХХ ДЭМБ

1. нцүт-үүдийг байгуулахад зориулсан хөрөнгө оруулалт (мян.төгрөгөөр)
(i) Баянхонгорт ТББ 
НЦҮТ байгуулахад 
зарцуулсан зардал 
(байр барих, тавилга, 
тоног төхөөрөмж, 
сургалт,2012-2015)

20,000 - 167,000 80,000 - -

(ii) Завханд ЦГ 
НЦҮТ байгуулахад 
зарцуулсан зардал 
(байр барих, тавилга, 
тоног төхөөрөмж, 
сургалт,2012-2014)

139,506 - - 38,700 - -

(iii) Говь-Алтайд ЦГ 
НЦҮТ байгуулахад 
зарцуулсан зардал 
(байрны засвар, 
тавилга, тоног 
төхөөрөмж, хэрэгсэл, 
сургалт,2012-2013) 

20,000 - - 40,000 - -

(iii) ГЭ НЦҮТ, ШЭ 
НЦҮТ, СДЭМТ 
НЦҮТ-үүдийг 
байгуулахад зарцуулсан 
зардал (тавилга, 
тоног төхөөрөмж, 
сургалт,2009-2016) 

7,200 48,500 16,000 17,500

2. зарим нцүт-үүдэд 2017 онд хуваарилагдсан төсөв (мян. төгрөгөөр)
(i) ТББ НЦҮТ  43,700
(ii) ЦГ НЦҮТ   1,000
(iii) УБХЦХ Хамгаалах 
байр X

3. Байгууллагуудаас нь олгосон нцүт-ийн  ажилтнуудын цалин, 2016 (мян. 
төгрөгөөр)

ГЭ НЦҮТ 50,000 9,200

АНЭ НЦҮТ 6,200

СДЭМТ НЦҮТ 6,720

Эх сурвалж: Янз бүрийн эх материалаас дотоодын зөвлөхийн цуглуулсан мэдээлэл  

НЦҮТ-д зориулсан төсвийн тусгай зүйл анги байхгүй болохоор, 
эрүүл мэндийн болон цагдаагийн байгууллагууд өөрийн хязгаарлагдмал 
нөөцөө зохицуулах байдлаар НЦҮТ-ийн ажилтнуудын цалин, бусад 
зардлыг хариуцсаар иржээ. Үүнтэй холбоотойгоор, ихэнхи НЦҮТ-үүдийн 
санхүүжилт хангалтгүй байгаа нь үнэлгээгээр харагдсан. Гэхдээ ГХТХ-д 
НЦҮТ-үүдийг төрөөс санхүүжүүлэхээр заасан тул тус хуулийг бүрэн 
хэрэгжүүлэх аваас энэ бэрхшээл шийдэгдэх байх гэж үзэж байна.  

НЦҮТ-үүдэд гадаад дотоодоос хөрөнгө оруулалт хийсэн хэд хэдэн 
жишээг үнэлгээгээр олж мэдлээ. Тухайлбал, Завхан аймаг орон нутгийн 
төсвөөсөө  Цагдаагийн хэлтсийнхээ дэргэд НЦҮТ-ийн тохилог тусгай 
байрыг барихад зориулж 139.5 сая төгрөгийн хөрөнгө оруулалт хийжээ. 
Цаашилбал, Баянхонгор аймгийн Засаг даргын Тамгын газар Японы 
Олон нийтийн Хөтөлбөрөөс ТББ-ын НЦҮТ-ийн байрыг барихад 167 сая 
төгрөгийн хөрөнгө босгож, тус төвийг санхүүжүүлэхэд 2017 онд аймгийн 
төсвөөсөө 43.7 сая төгрөгийг хуваарилсан байна.  Мөн НЦҮТ-үүдэд 
шаардлагатай бараа материалыг худалдан авахад НҮБ-ын байгууллагууд 
дэмжлэг үзүүлсээр иржээ. 

Нийгмийн халамжийн тухай Монгол Улсын хуульд зааснаар, 
хүчирхийллийн хохирогчид үйлчилгээ үзүүлж буй магадлан 
итгэмжлэгдсэн ТББ хохирогчийн хамгаалах байрны үйлчилгээ, хоол, 
бусад нэн шаардлагатай хэрэгсэлд зарцуулсан зардлаа нэг хүнд хоногт 
26,000 төгрөгөөр тооцон Нийгмийн халамжийн сангаас нэхэмжлэн 
авах боломжтой байдаг байна. Гэхдээ төрийн байгууллагууд НЦҮТ 
ажиллуулахад энэ хөнгөлөлт хамаарахгүй. Үүнээс гадна одоогоор зөвхөн 
ХЭҮТ л тус санхүүгийн дэмжлэгийг хүртэж байна. Үнэлгээ хийх үед, 
Баянхонгор аймаг дахь ТББ НЦҮТ энэ санхүүгийн дэмжлэгт хамрагдахаар 
магадлан итгэмжлэлд орох бэлтгэл ажлаа хангаж байсан.  

Ерөнхийдээ, ихэнхи тохиолдолд маш бага төсвөөр цөөн тооны 
ажилтнууд нь бусад түншлэгчдийнхээ дэмжлэгтэйгээр сэтгэл гарган 
ажилласны хүчинд л НЦҮТ-үүд үйл ажиллагаагаа явуулж байгаа нь 
үнэлгээний дүнгээс тодорхой харагдаж байсан юм. 

НЦҮТ-үүдийн нийтлэг сул талуудын нэг нь хүний нөөцийн хангалт.  
Хүснэгт 6-аас харахад НЦҮТ-үүд болон хамгаалах байруудын хүний 
нөөц харилцан адилгүй ихэд ялгаатай нь харагдаж байна.  УБХЦХ-ын Түр 
хамгаалах байр 22 орон тооны ажилтантай байхад АНЭ НЦҮТ, ШЭ НЦҮТ   
ганцхан хагас цагийн ажилтантай, ЦГ НЦҮТ-д тусгай орон тооны ажилтан 
байхгүй байх жишээтэй.  

Хүснэгт 6. одоо ажиллаж буй нцүт-үүд болон хамгаалах байруудын хүний нөөц, 
2017 

Хүний нөөц ГЭ 
НЦҮТ

СДЭМТ 
НЦҮТ

ШЭ 
НЦҮТ 

ТББ 
НЦҮТ

АНЭ 
НЦҮТ

ЦГ 
НЦҮТ

ХЭҮТ 
ХБ

УБХЦХ 
ХБ

1. нцүт-үүд болон хамгаалах байруудад ажиллаж буй орон тооны ажилтнууд
•	 Зохицуулагч/

менежер 1 1 1

•	 Эмч 1
•	 ЭМ ажилтан 

(бага эмч) 1

•	 Нийгмийн 
ажилтан 4 1 3 2 3

•	 Эрх зүйч 1
•	 Сэтгэл зүйч 1 1 4
•	 Үйлчилгээний 

ажилтан 1 1 5

•	 Хамгаалалтын 
ажилтан 4

•	 Цагдаа 4
2. Байгууллагадаа давхар үүрэг хариуцдаг хагас цагийн ажилтан
•	 Зохицуулагч 1
•	 Эрх зүйч 1 1
•	 Сэтгэл зүйч 1 1
•	 Нийгмийн 

ажилтан 1

•	 Туслах 1

Эх сурвалж: НЦҮТ-үүд, хамгаалах байруудаас дотоодын зөвлөхийн цуглуулсан мэдээлэл  

Ярилцлага хийсэн НЦҮТ-ийн болон хамгаалах байрны ажилтнуудын 
олонхи нь ажлын байран дээрээ ЖСХ ба хохирогчдод үйлчилгээ үзүүлэх 
сэдвээр үе үе явагддаг богино хэмжээний сургалтанд хамрагдсан гэж 
байлаа. Эдгээр сургалтууд нь ЖСХ-ийн талаарх ерөнхий мэдлэг, ерөнхий 
зөвлөгөө, үйлчлүүлэгчийн нууцлал ба хувийн халдашгүй байдлыг хангах, 
эрсдлийн ба нөхцөл байдлын үнэлгээ хийх арга гэх мэт сэдвүүдийг хамардаг 
байна.  Гэхдээ ярилцлага хийсэн нийгмийн ажилтнууд, хохирогчийг 
сэтгэлийн хүнд цочролоос гаргах, тайвшруулах, мөн үйлчлүүлэгчийг эрх 
мэдэлжүүлэх талаар тэдний ур чадвар хангалттай биш байх шиг санагддаг 
талаар дурьдаж байв. Иймээс, тэд энэ асуудлуудаар нэмэлт сургалт авах, 
зөвлөгөө өгөх болон эрх мэдэлжүүлэх арга техникт суралцах хүсэлтэй 
байгаагаа илэрхийлж байсан юм. Ярилцсан ажилтнууд НҮБ-ын ЗҮБ 
удирдамжтай танилцаж байгаагүй гэж байсан.  

Ярилцлага хийсэн НЦҮТ-ийн ажилтнуудын дийлэнхи нь ажилдаа дур 
сонирхолтой гэж байв. Гэвч зарим нийгмийн ажилтнууд байгууллагын 

удирдлага нь ажлыг нь үл ойшоодог, ойлгодоггүй гэж байсан. Сургасан 
ажилтнууд болон дарга нар солигдох явдал түгээмэл байдаг, энэ нь НЦҮТ-
үүд болон хамгаалах байрын үйлчилгээний чанарт сөргөөр нөлөөлж буй 
нэг гол бэрхшээл гэдгийг талуудын уулзалтонд оролцогчид дурьдаж байв. 
Иймээс  удирдах албан тушаалтнуудад хандсан ойлголтыг нь дээшлүүлэх 
ухуулга нөлөөллийн арга хэмжээ, мөн ажилтнуудын тасралтгүй сургалт 
чухал гэдгийг онцолж байсан юм.

НЦҮТ-ийн үйлчилгээг түшиц байгууллага нь үндсэн үйл ажиллагааныхаа 
нэг хэсэг болгон авч явах нь чухал давуу тал болохыг олонтой ярьж байсан. 
Гэхдээ ажил үүргийг нь сайн зохицуулахгүй бол төвийн үйлчилгээний 
чанарт сөргөөр нөлөөлж болохыг бодолцох хэрэгтэй гэж үзэж байв. Жишээ 
нь: НЦҮТ-ийн үйлчилгээг үндсэн ажилтайгаа давхар хариуцан гүйцэтгэдэг 
цагдаагийн ажилтнууд: “заримдаа ажлын ачаалал, бусад үүрэгтэй маань 
холбоотой яаралтай даалгавар биелүүлэх шаардлага гардаг зэргээс үүдэн 
НЦҮТ-д байгаа хохирогчдод бүрэн анхаарал тавьж чадахгүй байх явдал 
гардаг.”гэж байсан юм.

Дээрхи байдлуудаас харахад одоогоор НЦҮТ-үүдийн санхүүжилт 
хангалтгүй, ГХТХ-д заасанчлан шаардлагатай үйлчилгээг 24/7 турш 
хүртээмжтэй үзүүлэхэд шаардлагатай хүний нөөцөөр бүрэн хангагдаагүй 
байна гэсэн дүгнэлтийг тус үнэлгээнээс хийж байна. Гэхдээ НЦҮТ-үүд нь 
байгаа санхүүгийн болон хүний хязгаарлагдмал нөөцөө өөрсдийн байгаа 
чадлынхаа хэмжээнд үр ашигтай ашиглаж байна гэж үзэж байна.   

г. тогтвортой байдал

Энэ хэсэгт одоо ажиллаж буй НЦҮТ-үүд ба хамгаалах байруудын үйл 
ажиллагааны цаашдын тогтвортой байдлыг хангах талаар гарсан ахиц 
болон сөргөөр нөлөөлж болзошгүй эрсдлүүд юу байгаа талаар авч үзэх 
болно. 

Гарсан ахиц дэвшил:

- Тогтвортой байдлыг хангахад чиглэсэн эрх зүйн эерэг зохицуулалтууд: 
Нэг дороос шаардлагатай үйлчилгээг цогцоор нь үзүүлэх асуудлыг 
хэд хэдэн хууль тогтоомжид тусган,  холбогдох салбарууд, үйлчилгээ 
үзүүлэгчид, ТББ-уудын хүлээх үүргийг тодорхой болгожээ. Ингэснээр 
НЦҮТ-ийн төсөв, орон тоог шийдэх эрх зүйн  баталгааг хангаж, 
иргэний нийгмийн байгууллагуудын оролцоог нээж өгсөн байна.  

- Бүх түвшинд нэг цэгийн үйлчилгээг хүлээн зөвшөөрөх явдал нэмэгдэж 
байна:  Сүүлийн жилүүдэд, бүх түвшинд, бүх холбогдох салбарууд 
нэг цэгийн үйлчилгээг ойлгож, мэддэг болсон, дэмжих хандлага 

нэмэгдэж байна. Жишээ нь: ХЗДХЯ, Цагдаагийн Ерөнхий Газар. 
зарим аймгийн захиргаа, иргэдийн төлөөлөгчдийн хурлаас НЦҮТ 
болон хамгаалах байр ажиллуулах, тогтвортой байдлыг нь хангахад 
манлайлан ажиллаж, бодитой хувь нэмэр оруулж байгаа нь үүний тод 
жишээ юм. 

- НЦҮТ ба хамгаалах байруудын үйл ажиллагааны талаарх үндэсний 
стандарт, журмууд боловсрогдон хэрэгжиж эхлээд байгаа: 
Хамгаалах байрны Үндэсний стандарт Улсын Стандарт Хэмжилзүйн 
Газраар батлагдсан, НЦҮТ-ийн стандартыг ГХТХ-д нийцүүлэн 
боловсруулж байгаа. НЦҮТ-ийн үйл ажиллагаа, үйлчилгээ, 
санхүүжилтийг зохицуулах талаар хэд хэдэн шинэ журмууд 
батлагдан гараад мөрдөж эхэлсэн, зарим журмуудыг боловсруулж 
байгаа. Эдгээр стандартууд болон журмууд нь НЦҮТ-үүдийг түшиц 
байгууллагынх нь бүтэц,  төсөв, хүний нөөцийн хангамжид суулгаж 
институтчилэх асуудлыг шийдвэрлэхэд чухал ач холбогдолтой.  

- Оролцоо нэмэгдэж байгаа:  Холбогдох салбаруудад хуулиар үүрэг 
хүлээлгэх, баг, хороонд ХБ-уудыг ажиллуулах зэргээр зайлшгүй 
шаардлагатай цогц үйлчилгээний салбар дундын зохицуулалтыг 
хангах механизм ажиллаж эхэлж байна.   

- Институтчилэх: Хэдийгээр зарим шийдвэл зохих асуудлууд байгаа 
ч, ЦГ НЦҮТ нь НЦҮТ-ийн үйл ажиллагааг байгууллагынхаа зохих 
ажилтнуудынхаа үндсэн ажил үүрэгтэй холбон тогтвортой байх 
үндсийг бүрдүүлж буй сайн жишээ юм.   

- Олон улсын байгууллагууд дэмжлэгээ үргэлжилсээр байгаа: НҮБ, 
бусад олон улсын байгууллагуудаас НЦҮТ-үүд болон хамгаалах 
байрны үйлчилгээг улсын хэмжээнд өргөжүүлэх талаар Засгийн 
газартай түншлэн туслалцаа үзүүлсээр байна. Энэхүү дэмжлэг нь 
мэргэжил арга зүйн болон санхүүгийн дэмжлэг үзүүлэх замаар 
чадавхи бэхжүүлэхэд гол нь чиглэж байна.   

- Үйлчилгээний эрэлт хэрэгцээ нэмэгдэх:  Хуулийн дагуу гэр бүлийн 
хүчирхийллийн тохиолдлыг заавал мэдээлж байхаар зохицуулсан нь 
НЦҮТ-ийн үйлчилгээний эрэлт, хүртээмжийг нэмэгдүүлж, илүү олон 
хохирогч НЦҮТ-үүдийн үйлчилгээг хүртэх байх гэсэн хүлээлттэй 
байна. 

Болзошгүй эрсдлүүд: 

- Институтчилэл хангалтгүй байх: Хэрэв НЦҮТ-үүд нь цаашид эрүүл 
мэндийн болон бусад байгууллагуудын дайвар маягтай албан бус 
нэгж байсаар байх юм бол санхүүжилт, хүний нөөцийн хангамжийн 
бэрхшээлүүдтэй тулгарсан хэвээр байх болно. 

- Төсвийн хүндрэл:  2016 онд гадаадын хөрөнгө оруулалт багасч, улсын 
төсвийн орлого тасарсны улмаас Засгийн газрын төсөв хүндрэлтэй 
болж, бүх түвшний  бүх салбарын 2017 оны төсөвт тодотгол хийж 
хасчээ.  Энэ мэтийн эдийн засаг, санхүүгийн саад бэрхшээл нь нэг 
цэгийн үйлчилгээг амжилттай хэрэгжүүлэхэд сөрөг нөлөө үзүүлж 
болох юм. Жишээ нь: 2016 онд Баянхонгор аймгйн ТББ-ын НЦҮТ-д 
орон нутгийн төсвөөс нь 70 сая төгрөг баталж байсан нь 2017 онд 
дээрхи хүндрэлийн улмаас 36 сая болж хасагджээ.   

- ТББ-ын ажиллуулж буй НЦҮТ ба хамгаалах байранд үзүүлэх 
туслалцаа тогтвортой бус байх: Үнэлгээний дүнгээс харахад 
хэдийгээр бие даасан ТББ НЦҮТ-ийн хувьд олон давуу тал байгаа 
ч урт хугацаанд тогтвортой сайн ажиллаж чадах эсэх нь төрийн 
санхүүжилт болон гаднын байгууллагуудын дэмжлэг хэр тогтвортой 
байхаас хамааралтай болох нь  харагдсан. 

Ерөнхийд нь авч үзвэл, НЦҮТ-үүд ба хамгаалах байруудын тогтвортой 
байдлыг хангах чиглэлд ихээхэн ахиц дэвшил гарсан байна. Хэрэв засгийн 
газрын эрх бүхий холбогдох байгууллагууд, салбарууд ГХТХ-ийг, түүний 
дотор НЦҮТ-ийн үйл ажиллагаа, үйлчилгээ ба санхүүжилтын тухай 
шинэ журмуудыг бүрэн хэрэгжүүлэх аваас НЦҮТ-үүдийн үйлчилгээний 
цаашдын тогтвортой байдалд томоохон бэрхшээл гарахгүй  гэж үзэж 
болохоор байна.    

3.2 нцүт-үүдийн нүБ-ын нШүБ удирдамжийг үр дүнтэй 
хэрэгжүүлэх чадамж

НҮБ-ын Эмэгтэйчүүдийн төлөөх байгууллага, НҮБХАС, ДЭМБ, 
НҮБХХ-өөс Хүчирхийллийн хохирогч эмэгтэйчүүд охидод зориулсан 
нэн шаардлагатай үйлчилгээ” - НҮБ-ын хамтарсан Дэлхийн хөтөлбөр 
(“хөтөлбөр”)-ийг 2016 онд нээлтийг нь хийсэн юм. Тус хөтөлбөрөөс эрүүл 
мэндийн, нийгмийн, цагдаа/хууль зүйн салбаруудаас хэрэгжүүлвэл зохих 
нэн шаардлагатай тусламж үйлчилгээ (“Нэн шаардлагатай үйлчилгээ”), 
тэдгээр тусламж үйлчилгээний салбар дундын зохицуулалтыг хангах 
удирдамж (“Зохицуулалтын удирдамж”), зохицуулах механизмын 
засаглал зэргийг боловсруулан тодорхойлжээ. Эдгээрийг хамтад нь “Нэн 
шаардлагатай үйлчилгээний багц  (НШҮБ) гэж нэрлэжээ.”6 

Энэ үнэлгээгээр НҮБ-аас боловсруулсан тус НШҮБ удирдамжийг үр 
дүнтэй хэрэгжүүлэх НЦҮТ-үүдийн чадамж ямар байгааг үнэлэхийн тулд 

6 Модуль 1, Ерөнхий тойм ба танилцуулга, Хүчирхийллийн хохирогч эмэгтэйчүүд, охидод 
зориулсан Зайлшгүй шаардлагатай үйлчилгээний багц: Цөм хэсгүүд ба Чанарын удирдамж

тус НШҮБ удирдамжид тодорхойлсон тулгуур зарчмууд хийгээд зайлшгүй 
шаардлагатай чанартай үйлчилгээнд тавигдах онцлог  шинжүүдийн 
хэрэгжилтийг тоймлон үнэлэв. Үнэлгээнээс гарсан үр дүнг НҮБ-ын НШҮБ 
удирдамжийн ерөнхий бүтцийг харуулсан диаграммын дагуу танилцуулах 
болно (Зураг 1).

а. зарчмууд 
 

НҮБ-ын НШБ удирдамжид зайлшгүй шаардлагатай үйлчилгээг 
үзүүлэхэд болон эдгээр үйлчилгээнүүдийн салбар дундын зохицуулалтыг 
хангахад баримталвал зохих зургаан харилцан уялдаатай тулгуур зарчмыг 
тодорхойлжээ (Зураг 1). Эдгээр тулгуур зарчмууд нь Монгол Улсын ЖСХ-
тэй тэмцэх сэргийлэх хууль тогтоомж, бодлогод бүрэн тусгалаа олсон 
байна.  Монгол Улсын Үндсэн хууль, Жендерийн эрх тэгш байдлыг хангах 
тухай хууль болон бусад холбогдох хууль тогтоомжуудад НҮБ-ын Хүний 
эрхийн тухай Түгээмэл тунхаглал,  хүний эрхийн болон жендерийн тэгш 
эрхийн талаарх олон улсын эрх зүйн бусад баримт бичгүүдэд заасны дагуу 
иргэн бүр эдлэх язгуур эрхүүдийг баталгаажуулсан байдаг.  

Дээрхи харилцан уялдаатай хууль тогтоомжуудын заалтууд нь ЖСХ-ийн 
эсрэг бүхий л үйл ажиллагаа, түүний дотор хүчирхийллийн хохирогчдод 
зайлшгүй шаардлагатай чанартай үйлчилгээг үзүүлэхэд хүний эрхэд 
суурилсан арга барилыг хэрэглэх, жендерийн эрх тэгш байдлыг сайжруулах, 
эмэгтэйчүүдийг эрх мэдэлжүүлэх зарчмуудыг мөрдөх үндэс суурь нь болж 
буй юм.  

зураг 1. нэн шаардлагатай үйлчилгээний багц: Ерөнхий бүтцийн диаграмма

за
рч

м
уу

д Эрхэд-суурилсан 
арга барил

Жендерийн эрх тэгш байдлыг 
сайжруулах  ба эмэгтэйчүүдийг 

эрх мэдэлжүүлэх

Соёлын онцлогт болон 
насанд нь тохиромжтой 

бөгөөд мэдрэмжтэй
Хохирогч-төвтэй 

арга барил 
Аюулгүй байдлыг эн тэргүүнд 

тавих
Хүчирхийлэгч хариуцлага 

хүлээх

о
нц

ло
г 

ш
ин

ж
 Хүрэлцээ Хүртээмж 

Уян хатан байдал Тохиромжтой байдал
Аюулгүй байдлыг эн тэргүүнд 

анхаарах
Мэдээлэлтэйгээр зөвшөөрөл авах, нууцыг 

хадгалах
Мэдээлэл цуглуулалт ба 
мэдээллийн удирдлага

Үр дүнтэй харилцаа

Бусад салбар болон байгууллагуудад холбон зуучлах ба зохицуулах
Эх сурвалж: Модуль 1, Ерөнхий тойм ба танилцуулга, Хүчирхийллийн хохирогч эмэгтэйчүүд, 

охидод зориулсан Зайлшгүй шаардлагатай үйлчилгээний багц: Цөм хэсгүүд ба Чанарын удирдамж 

Бүр тодруулбал, ГХТХ болон НЦҮТ-ний шинэчилсэн журамд ЖСХ-
ийн эсрэг хариу арга хэмжээ болон хохирогчид үзүүлэх үйлчилгээнд 
дараах нийтлэг зарчмуудыг мөрдөж ажиллах талаар тодорхой заасан 
байна. Үүнд: хохирогчийг аюулгүй байдал, хувийн халдашгүй байдал, 
нууцлалыг хангах; үйлчилгээ үзүүлэхдээ эрхэд-суурилсан, хохирогч-
төвтэй, ялгаварлан гадуурхалтаас ангид, буруутгахгүй байх арга барилыг 
хэрэглэх; хохирогчийн, нэн ялангуяа хүүхэд, хөгжлийн бэрхшээлтэй 
иргэдийн хүний эрх, нэр төр, ашиг сонирхлыг хүндэтгэн хамгаалах.7 8 

Тэрчлэн, НЦҮТ-үүд дээр очиж ажиллах явцад, НЦҮТ-үүд нь 
үйлчилгээндээ дээрхи нийтлэг зарчмуудыг ерөнхийдээ мөрддөг нь 
ажиглагдсан. Гэвч зайлшгүй шаардлагатай үйлчилгээний чанарыг хангахын 
тулд дээрхи тулгуур зарчмуудын талаарх үйлчилгээ үзүүлэгчид болон гол 
оролцогч талуудын ойлголт, мэдлэгийг байнга дээшлүүлж байвал зохино.

Б. нэн шаардлагатай чанартай үйлчилгээний онцлог шинжүүд 

НҮБ-ын НШҮБ удирдамжид хохирогчдод үзүүлэх зайлшгүй шаардлагатай 
чанартай үйлчилгээг илтгэх есөн онцлог шинжийг тодорхойлсон байна 
(Зураг 1). Энэ хэсэгт НЦҮТ-үүдийн хохирогчид үзүүлж буй үйлчилгээнд 
эдгээр онцлог шинжүүд хэрхэн тусгалаа олсон талаар олж мэдсэн зүйлүүдээ 
танилцуулах болно.  
    

(a) Хүрэлцээ:  ГХТХ-д хүчирхийллийн хохирогчид дараах долоон төрлийн 
зайлшгүй шаардлагатай үйлчилгээг үзүүлэхээр заажээ. Үүнд: (i) хамгаалах, 
(ii) эрүүл мэндийн, (iii) сэтгэлзүйн, (iv) эрх зүйн, (v) нийгмийн болон (vi) 
хүүхэд хамгааллын үйлчилгээ, (vii) бусад шаардлагатай үйлчилгээнд холбон 
зуучлах үйлчилгээ.9 Эдгээр үйлчилгээний төрлүүд нь НҮБ-ын НШҮБ 
удирдамжид тодорхойлсон зайлшгүй шаардлагатай үйлчилгээнүүд болон үйл 
ажиллагаатай нягт уялдаж байна. Цаашилбал, НҮБ-ын НШҮБ удирдамжид 
тодорхойлсон хохирогчид үзүүлвэл зохих 28 төрлийн эрүүл мэндийн, эрх 
зүйн болон цагдаагийн мөн нийгмийн зайлшгүй шаардлагатай үйлчилгээнүүд 
НЦҮТ-үүдэд байгаа эсэхийг нэг бүрчлэн авч үзэхэд ТББ НЦҮТ, ЦГ НЦҮТ 
болон УБХЦХ-ийн харьяа Түр хамгаалах байр үндсэндээ бүгдийг нь үзүүлэх 
боломжтой байв (заримыг нь төв дээрээ шууд үзүүлдэг, заримыг нь холбон 
зуучлах байдлаар үзүүлдэг). Эрүүл мэндийн байгууллагууд дээрхи НЦҮТ-
үүдийн хувьд дээрхи 28 нэр төрлийн үйлчилгээний 70-90 хувь нь үзүүлэх 
боломжтой байсан. (Хүснэгт 7). 

7 ГХТХ, 4-р зүйл, Гэр бүлийн хүчирхийлэлтэй тэмцэх үйл ажиллагаанд баримтлах зарчмууд
8НЦҮТ-ийн үйлчилгээний ба санхүүжилтын журам, Хэсэг 1.3: НЦҮТ-үүдийн үйл ажиллагаандаа 
мөрдөх зарчмууд , Эрүүл мэндийн, Хууль зүй дотоод хэргийн, Нийгмийн хамгаалал, хөдөлмөрийн 
сайдын хамтарсан тушаал # A/80, A/132, A/60, 2017 оны 4 сарын 6
9ГХТХ, 33.1 (33.1.1-33.1.7)  Хохирогчид үзүүлэх үйлчилгээний төрлүүд

Хүснэгт 7. нүБ-ын зүБ удирдамжид тодорхойлсон зайлшгүй шаардлагатай 
үйлчилгээнүүдийн хүртээмж нцүт-үүдэд

нэн 
шаардлагатай 
үйлчилгээнүүд

ГЭ 
НЦҮТ

ШЭ 
НЦҮТ

СД 
ЭМН

НЦҮТ

АНЭ 
НЦҮТ

ТББ 
НЦҮТ

ЦГ 
НЦҮТ ХЭҮТХаБ УБХЦХ 

ХаБ

нэг. эрүүл мэндийн нэн шаардлагатай үйлчилгээнүүд
1.1 Хохирогчийг 
илрүүлэх Өөрөө Өөрөө Өөрөө Өөрөө Өөрөө Өөрөө Өөрөө Өөрөө

1.2  Анхны 
тусламж Өөрөө Өөрөө Өөрөө Өөрөө Зуучлах Зуучлах Зуучлах Өөрөө

1.3 Гэмтлийн 
ба эмнэлгийн 
яаралтай 
тусламж

Өөрөө Referral Өөрөө Өөрөө Зуучлах Зуучлах Зуучлах Өөрөө

1.4 Бэлгийн 
хүчирхийллийн 
үзлэг ба тусламж

Зуучлах Өөрөө Зуучлах Зуучлах Зуучлах Зуучлах Зуучлах Зуучлах

1.5 Сэтгэцийн 
эрүүл мэндийн 
үнэлгээ ба 
тусламж

Өөрөө Өөрөө Өөрөө Өөрөө Өөрөө Өөрөө Өөрөө Өөрөө

1.6 
Баримтжуулалт 
(Эмнэлэг-
хуулийн)

Өөрөө Өөрөө Өөрөө Өөрөө Өөрөө Өөрөө Өөрөө Өөрөө

Хоёр. Хууль зүйн ба цагдаагийн нэн шаардлагатай үйлчилгээнүүд
2.1 Урьдчилан 
сэргийлэлт Үгүй Үгүй Тийм Үгүй Тийм Тийм Үгүй Тийм

2.2 Газар дээр нь 
очих Тийм Тийм Тийм Тийм Тийм Тийм Тийм Тийм

2.3 Мөрдөн 
байцаалт Холбох Холбох Үгүй Үгүй Холбох Өөрөө Холбох Өөрөө

2.4-2.11 Цагдаа, 
хуулийн 
байгууллагуудын 
үзүүлэх 
зайлшгүй 
шаардлагатай 
үйлчилгээ 

Холбох Холбох Үгүй Үгүй Холбох Өөрөө Холбох Өөрөө

гурав. нэн шаардлагатай нийгмийн үйлчилгээнүүд
3.1 Хямралтай 
холбоотой 
мэдээлэл

Өөрөө Өөрөө Өөрөө Өөрөө Өөрөө Өөрөө Өөрөө Өөрөө

3.2 Хямралын 
зөвлөгөө Өөрөө Өөрөө Өөрөө Өөрөө Өөрөө Өөрөө Өөрөө Өөрөө

3.3 Туслах утас Өөрөө Үгүй Өөрөө Өөрөө Өөрөө Өөрөө Өөрөө Өөрөө

3.4 Аюулгүй 
байраар хангах Тийм Үгүй Тийм Үгүй Тийм Тийм Тийм Тийм

3.5 Материалаг 
болон 
санхүүгийн 
туслалцаа

Холбох Үгүй Үгүй Үгүй Холбох Холбох Холбох Холбох

3.6 Иргэний 
бичиг баримтыг 
нь сэргээх, 
шинээр болон 
нөхөн олгох

Холбох Үгүй Үгүй Үгүй Холбох Холбох Холбох Холбох

3.7 Хууль 
эрх зүйн ба 
эрхийн талаарх 
мэдээлэл, 
зөвлөгөө 

Холбох Холбох Холбох Холбох Өөрөө Өөрөө Өөрөө Өөрөө

3.8 Сэтгэл зүйн 
болон нийгмийн 
дэмжлэг, 
зөвлөгөө

Өөрөө Өөрөө Өөрөө Өөрөө Өөрөө Өөрөө Өөрөө Өөрөө

3.9 Хохирогч 
хүүхдэд чиглэсэн 
үйлчилгээ 

Өөрөө Өөрөө Өөрөө Өөрөө Өөрөө Өөрөө Өөрөө Өөрөө

3.10 Олон нийтэд 
зориулсан МСС 
ба олон нийтэд 
хүрч ажиллах

Үгүй Үгүй Өөрөө Үгүй Өөрөө Өөрөө Өөрөө Үгүй

3.11 Эдийн 
засгийн хувьд  
бусдаас хараат 
бус бие дааж 
амьдрах, хэвийн 
амьдралдаа 
эргэж ороход 
чиглэсэн 
дэмжлэг

Холбох Үгүй Үгүй Үгүй Холбох Холбох Холбох Холбох

Гэхдээ, НҮБ-ын НШҮБ удирдамжид тодорхойлсон зайлшгүй шаардлагатай 
үйлчилгээ бүрийн хүрээнд гүйцэтгэвэл зохих гол үйл ажиллагаанууд хэрхэн 
хэрэгжиж байгаатай танилцахад цаашид сайжруулвал зохих дутагдалтай 
зүйлүүд нилээд байсныг доорхи Хүснэгт 8-д харуулав. Мөн НҮБ-ын НШҮБ-д 
заасны дагуу авах гол арга хэмжээг товч дурьдсан болно. 

Хүснэгт 8. нүБ-ын зүБ удирдамжид заасан үйл ажиллагаануудын хэрэгжилт

 дутагдалтай зүйлүүд санал болгож буй авах арга хэмжээ
нэг. эрүүл Мэндийн нэн Шаардлагатай үйлчилгээ
нэншаардлагатай үйлчилгээ: 1. Хохирогчийг илрүүлэх
1.1 Мэдээлэл

НЦҮТ-үүд болон эрүүл мэндийн 
байгууллагуудад үйлчлүүлэгчид 
хэрэгтэй, тэдэнд-ээлтэй, чанартай, 
зөв мэдээлэл ховор

НЦҮТ-үүд болон эрүүл мэндийн 
байгууллагууллагуудад дотнын болон 
хамааралгүй хүмүүсийн хүчирхийлэл ба бэлгийн 
хүчирхийллийн талаарх зурагт хуудас, санамж, 
товхимол гэх мэтийн хэвлэмэл материалыг 
хүрэлцээтэй болгох 

1.2 Дотнын хүнийхээ хүчирхийлэлд өртсөн эмэгтэйчүүдийг илрүүлэх

Энэ талаарх бичгээр үйлдсэн 
протокол байхгүй; эрүүл мэндийн 
ажилтнууд хохирогчийг хэрхэн 
илрүүлэх талаар хараахан 
сургагдаагүй 

Дотнын хүмүүсийнхээ хүчирхийлэлд өртсөн 
эмэгтэйчүүд/хохирогчийг хэрхэн илрүүлэх талаар 
протокол/стандарт, журам боловсруулан мөрдөх;  
Одоогийн хэрэглэж байгаа нөхцөл байдлын 
үнэлгээ хийдэг маягтыг ДЭМБ-ын Эмнэл зүйн 
гарын авлага дахь зааварт нийцүүлэн шинэчлэх; 
“Түгээмэл тандалт” эсвэл “Байнгын шалган 
байцаах” аргыг хэрэглэхгүй байх. 

нэн шаардлагатай үйлчилгээ: 2. анхан шатны тусламж
2.1 Эмэгтэйчүүд-төвтэй тусламж

Зарим НЦҮТ-үүд ганцаарчилсан 
зөвлөгөө өгөх өрөөгүй, орон 
тооны зөвлөгөө өгөгч/нийгмийн 
ажилтангүй, стандартчилсан 
протокол хэрэглэдэггүй 

Үйл ажиллагааны журам, стандарт, үйлчилгээний 
протокол зэрэгт эмэгтэйчүүд-төвтэй тусламжийн  
гол зарчмуудыг тусгах шаардлагатай. ЦГ НЦҮТ 
нь дор хаяж нэг орон тооны эмэгтэй нийгмийн 
ажилтантай болох. Бүх НЦҮТ-үүд зөвлөгөө өгөх 
тусгай өрөөтэй байх 

2.2 Албан журмаар мэдээлэх

Эрүүл мэндийн ажилтнууд 
хүчирхийллийн тохиолдлыг 
мэдээлэх үүрэг хүлээдэг. 

НҮБ-ын ЗҮБ удирдамжид зааснаар эрүүл мэндийн 
ажилтнууд эмэгтэйчүүдийн эсрэг хүчирхийллийн 
тохиолдлыг цагдаад мэдээлэхийг зөвлөмж 
болгоогүй. 

нэн шаардлагатай үйлчилгээ: 3. гэмтлийн ба эмнэлгийн бусад яаралтай тусламж
3.1 Анамнез ба үзлэг

Одоо хэрэглэж буй үйлчлүүлэгчээс 
ярилцлага авах маягт нь олон 
улсын стандартын шаардлагыг 
хангаагүй 

ДЭМБ-ын Эмнэлзүйн гарын авлагад зааснаар 
эмнэл зүйн протокол нь үйлчлүүлэгчийн өвөрмөц 
анамнез, түүний дотор өнгөрсөн хугацаанд 
болж байсан ЖХС ба бэлгийн хүчирхийллийн 
тохиолдлын өвөрмөц онцлогуудыг тусгасан байх 
учиртай. Иймд үйлчлүүлэгчээс анамнез авах 
стандарт маягтыг ДЭМБ-ын дээрхи гарын авлагад 
нийцүүлэн боловсруулахыг зөвлөж байна.   

3.2 Яаралтай эмчилгээ
Зөвхөн ГЭ НЦҮТ, УБХЦХ-
ийн түх хамгаалах байранд 
л эмнэлгийн мэргэжилтэн 
ажилладаг 

Бүх НЦҮТ-үүд орон тооны болон дуудлагаар/ 
гэрээгээр ажилладаг эмчтэй байх. Мөн яаралтай 
тохиолдолд хэрэглэх тээврийн хэрэгслийг 
зохицуулсан жишиг журам гаргаж мөрдөх 

нэн шаардлагатай үйлчилгээ: 4. Бэлгийн хүчирхийлэл ба үзлэг, тусламж
4.1 Материалыг бүрэн цуглуулах 
НЦҮТ-үүдийн бэлгийн 
хүчирхийллийн хохирогчийн 
онцлогт нийцсэн үйлчилгээ 
үзүүлэх чадавхи сул 

Үйл ажиллагааны журам, стандарт, протоколдоо 
шүүх эмнэлгийн үзлэг шинжилгээг хэрхэн зохион 
байгуулах талаар ДЭМБ-ын Эмнэлзүйн гарын 
авлагад заасны дагуу тусгасан байх шаардлагатай

4.2 Бэлгийн хүчирхийлэлд өртөгсдөд  жирэмслэхээс яаралтай сэргийлэх 

НЦҮТ-үүдэд жирэмслэхээс 
яаралтай сэргийлэх талаарх 
мэдээлэл, холбогдох үйлчилгээ 
байхгүй

НЦҮТ-үүдэд жирэмслэхээс яаралтай сэргийлэх 
аргын талаарх мэдээлэл, өртөлтийн дараа ХДХВ-
ийн халдвараас сэргийлэх  (ӨДС - PEP kit), 
72 цагийн дотор ууж жирэмслэхээс яаралтай 
хамгаалах эм бэлэн байх, эмнэлзүйн удирдамжид 
эдгээрийг хэрхэн хэрэглэх мэдээлэл тусгагдсан 
байх ёстой;  Хэрэв хүчингийн улмаас жирэмсэлсэн 
бол ДЭМБ-ын Эмнэлзүйн гарын авлага болон 
холбогдох хууль тогтоомжид заасны дагуу 
хохирогчид зөвлөгөө өгөх. 

4.3 ХДХВ-ийн ӨДС 

Энэ талаар ямар нэгэн мэдээлэл, 
холбогдох үйлчилгээ байхгүй 

Эмнэлзүйн удирдамжид ХДХВ-ийн ӨДС-тэй 
холбоотой мэдээлэл болон  БЗДХ/ХДХВ-ийн 
үйлчилгээнд  хэрхэн холбон зуучлах талаар 
ДЭМБ-ын Эмнэлзүйн гарын авлагад заасны дагуу 
тусгах 

4.4 БЗДХ-уудын ӨДС 

Энэ талаарх мэдээлэл болон 
холбогдох үйлчилгээ байхгүй 

Бэлгийн хүчирхийллийн хохирогчдод зориулсан 
түгээмэл тохиолддог БЗДХ-ууд болон В гепатитаас 
сэргийлэх вакцины талаарх мэдээллийг Эмнэлзүйн 
удирдамжид оруулах; НЦҮТ-үүд Үндэсний 
удирдамжид заагдсан БЗДХ/ХДХВ-ийн халдвар 
илрүүлэх хурдавчилсан сорил, БЗДХ-ын эмээр 
үйлчлэх 

нэн шаардлагатай үйлчилгээ: 5. сэтгэцийн эрүүл мэндийн үнэлгээ ба тусламж 
5.1 Дотнын хүнийхээ хүчирхийлэлд өртөгсдөд үзүүлэх сэтгэцийн эрүүл мэндийн 
тусламж
Сэтгэцийн эрүүл мэндийн 
асуудлуудыг үнэлэх алгоритм, 
ашиглахад хялбар диаграмма 
байхгүй  

Сэтгэцийн эрүүл мэндийн байдлыг үнэлэх 
алгоритмыг авах арга хэмжээний хамтаар 
боловсруулж эмнэлзүйн удирдамжид тусгах ба 
хэрэглэх. 

5.2 Нийгэм-сэтгэлзүйн суурь дэмжлэг 
Зарим НЦҮТ-үүд сэтгэлзүйчгүй,  
сэтгэлзүйн дэмжлэг үзүүлэхэд 
зарим нийгмийн ажилтнуудын 
ур чадварыг нь сайжруулах 
шаардлагатай  

НЦҮТ-үүдийн нийгмийн ажилтнуудын сэтгэлзүйн 
дэмжлэг үзүүлэх чиглэлээр сургах; НЦҮТ-үүд 
бүтэн болон хагас цагаар ажиллах сэтгэлзүйчтэй 
байх шаардлагатай.  

5.3 Сэтгэцийн эрүүл мэндийн илүү ноцтой асуудлууд 

НЦҮТ-үүд мэргэжлийн 
сэтгэл зүйчидтэй сайн 
холбоогүй; хувиараа ажилладаг 
сэтгэлзүйчдийн үйлчилгээний 
төлбөр өндөр  

Сэтгэцийн эрүүл мэндийн чиглэлээр ажиллаж буй 
мэргэжилтнүүдтэй холбоо харилцаагаа бэхжүүлэх; 
хохирогчдод туслалцаа үзүүлэх тохиолдолд хувийн 
хэвшлийн сэтгэлзүйчдийн үйлчилгээг эрүүл 
мэндийн даатгалын хүрээнд ч юм уу бусад арга 
замаар  зохистой шийдвэрлэх. Дунд  болон урт 
хугацааны сэтгэл засал, нөхөн сэргээх үйлчилгээ 
үзүүлэх удирдамжид стресс менежмент, дотоод 
сэтгэлээ удирдах,  тууштай байх зэрэг сэтгэл 
заслын үйлчилгээг хэрхэн үзүүлэх талаар ДЭМБ-
ын Эмнэлзүйн гарын авлагад заасны дагуу үйл 
ажиллагааны журамд тодорхой тусгах 

нэн шаардлагатай үйлчилгээ: 6. Баримтжуулалт (эмнэлэг-хууль зүйн)
6.1 Цогц ба үнэн зөв баримтжуулалт 

Баримтжуулалтын чанар 
хангалтгүй

Эмнэлзүйн удирдамжид цогц бөгөөд үнэн зөв 
баримтжуулалт ба түүний мөрөөр авах арга 
хэмжээг тодорхой тусгах; баримтжуулалтын 
одоо хэрэглэж буй маягтуудыг засч сайжруулах, 
баримтжуулалтыг чанартай зөв хийх журам 
зааврын талаар НЦҮТ-ийн ажилтнууд, эрүүл 
мэндийн тусламж үзүүлэгчдийг сургах.

6.2 Шүүх эмнэлгийн сорьц цуглуулах ба баримтжуулах 
НЦҮТ-үүд өөр дээрээ болон 
дуудлагаар шүүх эмнэлгийн 
холбогдолтой үйлчилгээг 
үзүүлдэггүй  

Яаралтай тохиолдолд НЦҮТ-үүд дээр дуудлагаар 
шүүх эмнэлгийн холбогдолтой үйлчилгээ үзүүлэх 
асуудлыг шийдэх.  

6.3 Нотолгоог баримтжуулах, шүүх хуралд оролцох

Эрүүл мэндийн байгууллагуудад 
суурилсан НЦҮТ-үүд хууль зүйн 
үйлчилгээ үзүүлэгчидтэй сайн 
холбоогүй

Хууль зүйн үйлчилгээтэй холбоогоо бэхжүүлэх; 
мэдүүлгийг сайн бичих, гэмтлийг яаж нягт нямбай, 
бүрэн, зөв баримтжуулах, хохирогчоос сорьцыг 
хэрхэн баталгаатай цуглуулах зааварчлагуудыг 
Эмнэлзүйн удирдамжид тодорхой тусгах.

Хоёр. ХуулЬ зүйн Ба цагдаагийн нэн Шаардлагатай үйлчилгээ
нэн шаардлагатай үйлчилгээ: 1. урьдчилан сэргийлэлт
1.1 Хүчирхийллийг эцэс болгох, эмэгтэйчүүдийн эрх тэгш байдлыг дээшлүүлэхэд 
чиглэсэн санаачлагыг хөхүүлэн дэмжих,  хэрэгжүүлэгч байгууллагуудад дэмжлэг 
үзүүлэх

Зарим ХБ-ууд бодитой 
ажилладаггүй   

Хэвлэл мэдээлэл ба ХБ-ууд зэрэг бүх оролцогч 
талуудтай хамтын ажиллагаагаа өргөжүүлэх; 
тасралтгүй сургалт, семинар бусад арга хэмжээ 
зохион байгуулж тэдний чадавхийг дээшлүүлэх. 

1.2 Эрчүүд хөвгүүд эмэгтэйчүүдийн эсрэг хүчирхийлэл үйлдэхийг үл тэвчих талаар 
гэгээрүүлэх үйл ажиллагааг дэмжих 

Зарим НЦҮТ-үүдийн хувьд энэ 
талаарх тууштай ажиллагаа сул   

ГБХ/ЖСХ-ийн  асуудлаар, ялангуяа орон нутагт 
мэргэжлийн хувьд гол түших хүмүүс болж 
хүлээн зөвшөөрөгдөхийн тулд  НЦҮТ-үүдийн 
ажилтнуудын мэргэжлийн ур чадварыг сайжруулах

1.3 Хүчирхийллийг таслан зогсоох ба эмэгтэйчүүдийн эсрэг хүчирхийлэл гарахаас 
сэргийлэх 

Зарим НЦҮТ-үүд цагдаатай  сайн 
холбоогүй ажилладаг   

НЦҮТ-үүд ба цагдаагийн хамтын ажиллагааг, 
ялангуяа УБ хотод эрс сайжруулах; цагдаагийн 
ажилтнуудад ГБХ/ЖСХ, түүний дотор мэдээлэл 
цуглуулах, дүн шинжилгээ хийх, түргэн шуурхай 
арга хэмжээ авах зэрэг асуудлаар сургалт явуулах.

1.4 Эмэгтэйчүүд өөрсдийн нь эсрэг үйлдэгдсэн  хүчирхийллийг мэдээлдэг байхыг 
дэмжих 

ХБ-ууд болон хэсгийн цагдаагийн  
талаарх мэдээлэл олон нийтэд 
хүртээмжтэй бус  

ГБХ/ЖСХ-ийн талаар хаана мэдээлэх, тэдгээр 
газруудын холбоо барих хаяг зэрэг мэдээллийг 
зурагт хуудас, санамж гэх мэт хэлбэрээр  өргөн 
түгээх. 

нэн шаардлагатай үйлчилгээ: 2. Холбоо барих
2.1 Хүрэлцээ 

Олон нийтийн ойлголт сул 

Олон нийтийн ойлголтыг дээшлүүлэхэд чиглэсэн 
мэдээллийг өргөн түгээх, ялангуяа  хөдөө 
орон нутагт иргэдтэй тулж ажилладаг төрийн 
албан хаагчдыг (хэсгийн төлөөлөгч, нийгмийн 
ажилтнууд) татан оролцуулах.

2.2 Хүртээмж

Хөдөө орон нутагт хүртээмж 
хязгаарлагдмал  

Хөдөө орон нутагт мэдээллийн хүртээмжийг 
нэмэгдүүлэх; сум, багт ажиллаж буй төрийн 
албан хаагчдын ГБХ/ЖСХ-ийн талаарх ойлголтыг 
дээшлүүлэх; суманд хүрч ажиллах төсөв 
хуваарилах. Үүнээс гадна, НҮБХАС-ын ЖСХ-тэй 
тэмцэх төслийн хүрээнд 10 шинэ НЦҮТ байгуулах 
газруудыг сонгоно. 

2.3 Мэдрэмжтэй хандах

Хохирогчоос дахин давтан 
мэдүүлэг авах явдал түгээмэл 

Нөхцөл байдлын үнэлгээ хийх, мэдүүлэг авах үйл 
явцыг давхардалгүй, үйлчлүүлэгчийн шархыг 
сэдрээхгүйгээр хийх   

нэн шаардлагатай үйлчилгээ: 3. Мөрдөн шалгах 
3.1 Эмэгтэйчүүдийн эсрэг хүчирхийллийг мөрдөн шалгах ажиллагааг нэн тэргүүнд 
авч үзэх 

НЦҮТ-үүд дээр цагдаа ирж 
үйлчилгээ үзүүлэх явдал 
ерөнхийдээ түгээмэл бус 

НЦҮТ-үүд хууль зүйн болон цагдаагийн 
үйлчилгээг нэн тэргүүнд, дуудлагаар, төв дээрээ 
үзүүлж,  цогц үйлчилгээг “нэг дороос“ үзүүлэх 
зарчмаа хэрэгжүүлэх 

3.2 Хохирогчийн эмнэлгийн ба нийгэм-сэтгэлзүйн хэрэгцээг шийдвэрлэсэн байх

Зарим НЦҮТ-үүд цагдаагийн 
болон хуулийн байгууллагуудтай 
сайн холбоогүй 

Хохирогчийн эрүүл мэндийн болон сэтгэлзүйн 
хэрэгцээг цогцоор нь хангахын тулд НЦҮТ ба 
цагдаагийн байгууллагын хамтын ажиллагааг 
сайжруулах.  

3.3 Хохирогч ба гэрчээс холбогдох нотолгоо ба мэдээллийг цуглуулсан байх 
Бүх НЦҮТ-үүд дээр цагдаа ирж 
мэдүүлэг авах үйлчилгээг зохион 
байгуулдаггүй; НЦҮТ-үүдэд эсвэл 
цагдаагийн хэлтсүүдэд мэдүүлэг 
авах зориулалтын  тоноглосон 
өрөө байхгүй 

НЦҮТ-үүд дээр цагдаагийн мэдүүлгийг авч, 
үйлчлүүлэгчдэд шаардлагатай үйлчилгээг 
“нэг дороос” үзүүлэх зарчмаа хэрэгжүүлэх; 
хохирогчийн сэтгэлийн шархыг сэдрээхээс аль 
болох зайлсхийхын тулд мэдүүлэг авах орчинг 
сайжруулах.

3.4 Мөрдөн шалгах ажиллагааг нарийн чанд явуулсан байх
Ихэнхи НЦҮТ-үүдэд эрхзүйч 
мэргэжлийн хүн ажилладаггүй 
учраас шууд хууль зүйн туслалцаа 
үзүүлэх боломж нь хязгаарлагдмал

НЦҮТ-үүд болон хууль зүйн/цагдаагийн үйлчилгээ 
үзүүлэгчдийн хамтын ажиллагааг нягтруулахын 
зэрэгцээ залгаад ХБ-уудаас үзүүлэх дэмжлэгийг 
сайжруулах   

3.5 Мөрдөн шалгах ажиллагааны туршид мэргэжлийн дагуу хү лээсэн үүрэг 
хариуцлагыг сахиж ажиллах 

НЦҮТ-ний үйлчилгээнд шууд 
холбоогүй

Цагдаагийн болон хууль зүйн үйлчилгээ 
үзүүлэгчдийг тасралтгүй сургалтанд хамруулах; 
хариуцлага сахилгын тогтолцоог бэхжүүлэх. 

гурав.  нэн Шаардлагатай нийгМийн үйлчилгээ
нэн шаардлагатай үйлчилгээ 1: Хямралт ноцтой байдалтай холбоотой мэдээлэл
1.1 Мэдээллийн агуулга

Байгаа мэдээллийн агуулга 
шаардлага бүрэн хангахааргүй  

Хямралт ноцтой байдлын үед яах вэ гэдэг 
талаар товч бөгөөд тодорхой, ойлгомтой, зөв, 
стандартчилсан мэдээллийг боловсруулах

1.2 Мэдээлэл өгөх 

Хямралт ноцтой байдлын талаарх 
тусгай мэдээлэл хомс  

Хямралт ноцтой байдлын үед утсаар, цахим 
шуудангаар, биеэрээ гэх мэт янз бүрийн аргаар 
хандахыг санал болгосон мэдээллийг зурагт 
хуудас, санамж хэлбэрээр ч юм уу хаанаас ч авч 
болохоор хүрэлцээтэй болгох.

нэн шаардлагатай үйлчилгээ: 2. Хямралт, ноцтой байдлын үед өгөх зөвлөгөө 
2.1 Хүрэлцээ
Хямралт, ноцтой байдлын үед 
зөвлөгөөг хэрхэн өгөх онцлогийг 
тусгасан гарын авлага/удирдамж 
байхгүй

Эмнэлзүйн протоколд хямралт, ноцтой байдалд 
зөвлөгөөг хэрхэн өгөх асуудлыг тусгайлан 
оруулах; бүх НЦҮТ-үүд  24 цагаар хямралт ноцтой 
байдлын зөвлөгөө өгөх боломжийг бүрдүүлэх. 

2.2 Нийцтэй байдал
Бэлгийн хүчирхийлэлд өртсөн 
өсвөр насны охидууд гэх мэт 
онцлог үйлчлүүлэгчдэд зөвлөгөө 
өгөх ур чадвар дутмаг

Зөвлөгөө өгөгч/нийгмийн ажилтнууд 
хүчирхийллийн янз бүрийн хэлбэрт өртсөн 
эмэгтэйчүүд ба охидын онцлог хэрэгцээнд 
тохирсон зөвлөгөө өгөх чадвартай байхаар сургах.

2.3 Хүртээмж
Хөдөө орон нутагт болон өсвөр 
насныхны хувьд хямралт ноцтой 
байдлын үед шууд зөвлөгөө авах 
боломж хязгаарлагдмал 

Сургуулийн болон сумын нийгмийн ажилтнуудыг 
хүчирхийллийн хохирогчид хямралт байдлаас 
гаргах анхны зөвлөгөөг өгөх талаар сургах.

нэн шаардлагатай үйлчилгээ: 3. утсаар зөвлөгөө өгөх 
3.1 Хүрэлцээ

Зарим НЦҮТ-үүдэд 24 цагаар 
дуудлага хүлээн авах туас 
ажилладаггүй

Хямралт ноцтой байдлын үед авах арга хэмжээний 
протоколд  утсаар зөвлөгөө өгөх үйлчилгээний 
талаар заасан байх ёстой;  бүх НЦҮТ-үүд 24 
цагаар 7 хоногт өдөр бүр  гаднаас төлбөргүй 
дуудлага авдаг утсыг ажиллуулах, наад зах 
нь бүтэн хагас сайн, амралтын өдрүүдийг 
оролцуулаад өдөр бүр 4 цагаар дуудлага хүлээн 
авах боломжийг бүрдүүлэх.  

3.2 Хүртээмж  
Хөдөөд хүртээмж хязгаарлагдмал Гар утсаараа зөвлөгөө авах боломжийг бүрдүүлэх.
нэн шаардлагатай үйлчилгээ: 4. аюулгүй байдлыг хамгаалах байр
4.1 Аюулгүй байдлыг хамгаалах өрөө ба хамгаалах байр
Зарим НЦҮТ-үүд үйлчлүүлэгчийн 
аюулгүй байдлыг 24 цагийн турш 
хамгаалах өрөөнд байрлуулах 
боломжгүй; зарим нь хоол гэх 
мэт нэн шаардлагатай зүйлсээр 
үйлчлэх боломжгүй

Бүх НЦҮТ-үүд үйлчлүүлэгчид ээлтэй, тав 
тухтай эрсдэлгүй наад зах нь хоёр өрөөтэй 
байх, эмэгтэйчүүд, хүүхдийн нэн шаардлагатай 
хэрэгцээт зүйлүүдээр үйлчилдэг байх боломжийг 
бүрдүүлэх 

4.2 Мэдрэмжтэй байдал 

Зарим хамгаалах өрөөнүүд нь 
үндэсний стандартад заасан 
хамгаалах байрны нийтлэг болон 
өвөрмөц шаардлагуудыг хангаагүй 

Эмэгтэйчүүд, охидын нууцлал, хувийн халдашгүй 
байдлыг бүрэн хангахуйц байраар үйлчилж, 
хувийн онцлогт нь нийцсэн үйлчилгээг үзүүлэх 
жишгийг боловсруулж мөрдөх; бүх НЦҮТ-үүдийн 
хамгаалах өрөөнүүд зохих стандартыг бүрэн  
хангасан байх.

нэн шаардлагатай үйлчилгээ: 5. Материалаг ба санхүүгийн туслалцаа
5.1 Хүрэлцээ 

НЦҮТ-үүд болон ХБ-уудад 
үйлчлүүлэгчид нэн тэргүүнд 
хэрэгцээтэй туслалцаа үзүүлэхэд  
шаардлагатай төсөв байхгүй 

Бүх НЦҮТ-үүд ба ХБ-уудад үйлчлүүлэгчийн 
тулгамдсан хэрэгцээг, наад зах нь яаралтай унаа, 
хоол хүнс, аюулгүй байр зэргээр үнэ төлбөргүй 
хангахад зориулах үйл ажиллагааны зохих төсөв 
хуваарилах; ариун цэврийн, эрүүл мэндийн 
болон хувийн хэрэгцээт зүйлс зэрэг мөнгөн бус 
биет туслалцаа үзүүлэх; зохих журмын дагуу 
нийгмийн халамжийн шаардлагатай үйлчилгээнд 
хамрагдахад нь тусалж дэмжих.

5.2 Хүртээмж
Хохирогчдод зориулсан 
санхүүгийн тусгай дэмжлэг 
байхгүй

Эмэгтэйчүүд ба охидууд зохих материалаг болон 
санхүүгийн дэмжлэгт аливаа эрсдэлгүйгээр 
хамрагдах боломжоор хангах

нэн шаардлагатай үйлчилгээ: 6. иргэний үнэмлэхтэй болгох, сэргээх, нөхөн олгох 
6.1 Хүрэлцээ 

Тодорхой дутагдал мэдэгдээгүй
Хохирогчийг иргэний үнэмлэхтэй болгох, сэргээх, 
нөхөн олгох асуудлыг нийгмийн үйлчилгээ 
үзүүлэх журамд тусгасан байвал зохино. 

нэн шаардлагатай үйлчилгээ: 7. Хууль зүйн болон эрхийн талаарх мэдээлэл 
зөвлөгөө 
7.1 Хүрэлцээ
НЦҮТ-үүдэд хууль зүйн болон 
эрхийн холбогдолтой мэдээлэл 
хомс  

Хохирогчид эрхээ хэрэгжүүлэхтэй холбоотой товч 
бөгөөд тодорхой, үнэн зөв мэдээллээр хүрэлцээтэй 
хангах

7.2 Хүртээмж

Ихэнхи эмзэг бүлгийн 
эмэгтэйчүүдэд хүртээмж 
хязгаарлагдмал 

Хөгжлийн бэрхшээлтэй иргэд, өсвөр үеийнхэн, 
шилжин суурьшигчид гэх мэт онцлог бүлгүүдтэй 
тулж ажилладаг ТББ-уудтай нягт хамтран 
ажиллах; ТББ-ууд болон ХБ-уудаар дамжуулан 
мэдээллийг өргөн хүрээнд түгээх.

нэн шаардлагатай үйлчилгээ: 8. сэтгэлзүй-нийгмийн дэмжлэг ба зөвлөгөө
8.1 Ганцаарчлан болон бүлгээр зөвлөгөө өгөх

Зөвхөн ТББ-ын НЦҮТ дэмжих 
бүлэг ажиллуулж, бүлгээр 
зөвлөгөө өгөх үйлчилгээ үзүүлдэг

Ганцаарчилсан байдлаар болон бүлгээр өгөх 
зөвлөгөөний талаар нийгмийн ажилтнуудад 
байнгын сургалт явуулах; хохирогчид дэмжих 
бүлэг үүсгэн бие биендээ нөлөөлөх үйл 
ажиллагааг санал болгож, чадавхи бүрдүүлэх.

8.2 Хүртээмж 
Эмзэг бүлгийн эмэгтэйчүүдэд 
хүртээмж хязгаарлагдмал 

НЦҮТ-үүдийн зөвлөгөө өгөх үйлчилгээний 
талаарх мэдээллийн хүртээмжийг дээшлүүлэх.

нэн шаардлагатай үйлчилгээ: 10. Хүчирхийлэлд өртсөн хүүхэд бүрт хандсан 
үйлчилгээ 
10.1 Хүрэлцээ

Зарим НЦҮТ-үүд хүүхдийн 
өвөрмөц хэрэгцээг үйлчилгээндээ 
сайтар авч үзээгүй

Бүх НЦҮТ-үүд хүүхэд-төвтэй, эрхэд суурилсан 
зөвлөгөө өгөх, сэтгэлзүйн болон нийгмийн 
дэмжлэг үзүүлэх ба хүүхдэд зориулсан 
тусламжийн хувилбаруудын талаарх удирдамжийг 
дагаж мөрдөх.

10.2 Хүртээмж

Тусгайлсан журам байхгүй, 
сургалт шаардлагатай

Бүхий л үйлчилгээ нь  олон улсын стандартын 
дагуу насны онцлогт тохирсон, хүүхдэд ээлтэй, 
хэрэгцээнд нь мэдрэмжтэй байх шаардлагыг 
хангах; НЦҮТ-үүдийн ажилтнууд, ХБ-уудын 
гишүүдийг хүүхдэд тохирсон, ээлтэй үйлчилгээ 
үзүүлэх журмын талаар сургах.

нэн шаардлагатай үйлчилгээ: 11. олон нийтийн Мсс ба олон нийтэд хүрч 
ажиллах
11.1 Олон нийтийн мэдээлэл
НЦҮТ-үүдийн үйлчилгээний 
талаар мэдээлэл хомс байдаг нь 
хандалт бага байхад нөлөөлж 
байна 

ХБ-уудаар болон бусад төрөл бүрийн мэдээллийн 
сувгийг ашиглан НЦҮТ-үүдийн үйлчилгээний 
талаарх мэдээлийг түгээх

11.2 Олон нийтийн  боловсрол ба идэвхижүүлэлт 

Ихэнхи НЦҮТ-үүдийн чадавхи 
(хүний нөөц) олон нийтэд 
боловсрол олгох чиглэлээр 
ажиллахад хүрэлцэхээргүй 

Олон нийтийн боловсролын үйл ажиллагаа 
байнга зөв явагдах боломжийг бүрдүүлэх; олон 
нийтийн дотор ажиллаж буй ХБ-уудыг сургах, 
үйл ажиллагааг нь өргөжүүлэх; орон нутгийн 
мэдээллийн хэрэгсэлтэй хамтарч ажиллах, социал 
сүлжээг ашиглах. 

11.3 Олон нийтэд хүрч ажиллах 

Ихэнхи НЦҮТ-үүдийн чадавхи 
(хүний нөөц) олон нийтэд хүрч 
ажиллахад хүрэлцэхээргүй

ТББ-ууд, үе тэнгийн сургагчид болон хүрч 
ажиллахад хэцүү нийгмийн бүлгүүдтэй ажилладаг 
бусад нийгмийн  ажилтнуудтай хамтран ажиллах; 
ГБХ/ЖСХ- болон НЦҮТ-ний талаарх мэдээллийг 
тэдний үйл ажиллагаатай холбох

нэн шаардлагатай үйлчилгээ: 12. эдийн засгийн хувьд бие даах, хэвийн 
амьдралдаа эргэж орох, бусдаас хамааралгүйгээр амьдралаа авч явах зэрэгт нь 
чиглэсэн туслалцаа 
12.1 Хүрэлцээ

Энэ талын туслалцаа үзүүлэх 
чадавхи ерөнхийдээ сул

ХБ-ууд нь хохирогчид наад зах нь 6 сарын 
хугацаанд нийгмийн хамгааллын арга хэмжээнд 
болон мэргэжлийн сургалтанд хамруулах,  орлого 
олох үйл ажиллагаа эрхлэх зэрэгт нь туслах 
гэх мэтээр хэвийн амьдралдаа эргэж ороход нь 
цогц дэмжлэг туслалцааг тасралтгүй  үзүүлэх 
чадавхитай, зохих төсөвтэй байх шаардлагатай.

12.2 Хүртээмж

Энэ талын дэмжлэг туслалцаа 
үзүүлэх чадавхи ерөнхийдээ сул

Охид эмэгтэйчүүдийн хүсэл, хэрэгцээ, 
шаардлагаас хамаараад хэрэв тэд амьдарч байсан 
газартаа эргэж амьдрахаар бол энэ байдалдаа ямар 
нэгэн эрсдэлгүйгээр ороход нь тусалж дэмжих 
талаар  ХБ-уудын чадавхийг дээшлүүлэх.

(б) Хүртээмж:  Үнэлгээр НЦҮТ-үүдийн үзүүлж буй зайлшгүй 
шаардлагатай үйлчилгээний ихэнхи нь очоод авах боломжтой, хохирогчдод 
үнэ төлбөргүй үйлчилдэг учраас эдийн засгийн хувьд хүртээмжтэй байна 
гэж үзэж болно.  Гэвч газар зүйн болон тээврийн бэрхшээлээс үүдэн 
хөдөө амьдарч буй эмэгтэйчүүдийн хувьд хүртээмж хязгаарлагдмал 
байх талтай.  Хэдийгээр очиж үйлчлүүлэхэд болон эдийн засгийн хувьд 
хүртээмж ийнхүү боломжийн байгаа ч ГЭНЦҮТ-өөс бусад НЦҮТ-үүдээр 
үйлчлүүлсэн хохирогчдын тоо цөөн болохыг тоо баримт харуулж байна. 
Сард дунджаар 10-15 шинэ үйлчлүүлэгч ханддаг байна. Гэтэл нөгөө 
талаар бага байгаа эрэлтийг, ялангуяа Улаанбаатарт, бодит хэрэгцээтэй 

нь харьцуулахад хоорондоо ихэд зөрүүтэй нь харагдаж байв. Тухайлбал,  
УБХЦХ-ийн харьяа Түр хамгаалах байрны мэдээлснээр, ГБХ-ийн утсаар 
2014 онд 3,458 дуудлага хүлээн авч байсан бол 2016 онд 10,403 дуудлага 
хүлээн авчээ. 2017 оны эхний хагаст ч мөн 5,115 дуудлага ирсэн байна. 
Дуудлагын тоо ийнхүү эрс өссөнийг үйлчилгээ үзүүлэгчид ГБХ-ийн болон 
хүүхдийн хүчирхийллийн итгэлтэй утаснуудыг өргөн сурталчилсантай, 
мөн шинэчилсэн ГХТХ хэрэгжиж эхэлсэнтэй холбоотой байх гэж үзэж 
байв.  

Ярилцлага хийсэн хүмүүсийн хэлснээр, НЦҮТ-үүдийн үйлчилгээний 
хүртээмжид хэд хэдэн хүчин зүйлүүд нөлөөлж байж болох юм гэж үзэж 
байлаа. Тухайлбал, мэдээлэл дутагдалтай; бүх НЦҮТ-үүд 24 цагаар 
ажиллаж чадахгүй байгаа; зарим нь хоол, бусад нэн шаардлагатай зүйлсээр 
үйлчилдэггүй; орон тооны ажилтангүй гэх мэт. Цаашилбал, эмнэлгийн 
тусламж шаардлагатай үед хохирогчид голдуу шууд эмчид ханддаг, 
гэтэл ихэнхи эмч нар одоогоор хүчирхийллийн хохирогчийг илрүүлэх 
аргыг хэрэглэхгүй, тэднийг НЦҮТ-д холбон зуучлахгүй байна. Түүнчлэн, 
Улаанбаатар гэх мэт хүн ам олноор төвлөрсөн газруудад цөөн тооны НЦҮТ-
үүд ба түр хамгаалах байрууд ажиллаж байгаа, хүчирхийллээс ангид байх 
эрхийн талаарх олон нийтийн ойлголт дутмаг зэрэг ч  хүртээмжид мөн 
нөлөөлж байх талтай. Хүртээмжид саад болж буй бусад хүчин зүйлүүд 
гэвэл хол зай, зардал, хүчирхийлэлд өртсөн нь илчлэгдэхээс эсвэл НЦҮТ-д 
очсоныг эргэн тойрны хүмүүс мэдэхээс эмээх (ялангуяа хөдөө орон нутагт) 
гэх мэт зүйлүүд нөлөөлж болох юм гэж үзэж байв.  

(в) уян хатан байдал: НЦҮТ-үүд нь газар дээр нь хийсэн цагдаагийн 
аюулгүй байдлын эрсдлийн үнэлгээ болон үйлчлүүлэгчийг хүлээн 
авангуут нийгмийн ажилтны хийсэн нөхцөл байдлын үнэлгээний дүнд 
үндэслэн тухайн хохирогчийн хэрэгцээнд нийцүүлэн төлөвлөгөө гаргаж 
үйлчилгээгээ үзүүлдэг нь ажиглагдсан. Ярилцлага хийсэн үйлчлүүлэгчдийн 
хэлснээр, НЦҮТ-д авсан үйлчилгээнүүдээс аюулгүй байдлын хамгаалалт 
авах болон сэтгэлзүйн зөвлөгөө хамгийн  их шаарлагатай, нэн тэргүүнд 
хэрэгтэй  үйлчилгээ нь байсан гэж байв. НЦҮТ-үүдийн хувьд ч мөн 
эдгээр хоёр төрлийн үйлчилгээг нэн тэргүүнд анхаардаг үйлчилгээ гэж 
тодорхойлж байв.    

 (г) тохиромжтой байдал: НЦҮТ-үүдийн үйлчилгээ үзүүлэгчид нь 
хохирогчдод үйлчилгээ үзүүлэхдээ хэрэгцээнд нь тохирсон, нууцыг нь 
хадгалсан, нэр төрийг нь сахин хамгаалсан, шархыг нь дахин давтан 
сэдрээхээс болгоомжилсон байдлаар үйлчлэхэд ихээхэн санаа тавьдаг, чадах 
бүхнээ хийдэг нь илт ажиглагдаж байв. Ярилцлага хийсэн үйлчлүүлэгчдийн 
сэтгэгдэл ч мөн энэ байдлыг давхар нотолж байсан юм. Нөгөө талаар, 
хохирогчдоос нийгмийн ажилтан, цагдаа гэх мэт үйлчилгээ үзүүлэгчид 
дахин давтан мэдүүлэг авах явдал түгээмэл байдаг нь ажиглагдсан.   

 (д)  аюулгүй байдлыг энэ тэргүүнд тавих: НЦҮТ-үүд болон хамгаалах 
байрууд нь хохирогчийн аюулгүй байдлыг хамгаалах асуудлыг эн тэргүүнд 
анхаардаг нь харагдаж байв. Монгол Улсын Стандарт Хэмжилзүйн Газраас 
баталсан үндэсний стандартад хохирогчийн аюулгүй байдлыг хангахад 
тавигдах нийтлэг болон өвөрмөц шаардлагуудыг тодорхой тусгасан 
байна.10 Үнэлгээний үед, ихэнхи НЦҮТ-үүд болон хамгаалах байрууд нь 
2-30 үйлчлүүлэгчийг хүлээн авах боломжтой  2-8 боломжийн хэмжээнд 
тохижуулсан эрсдлээс хамгаалсан өрөөг ажиллуулж байсан юм. Одоо 
ажиллаж буй НЦҮТ-үүдийн тал хувь нь 24 цагаар үйлчлүүлэгчийг хүлээн 
авч байрлуулдаг, харин тал хувь нь зөвхөн өдрийн цагаар байрлуулах 
боломжтой байв. Бүх НЦҮТ-үүдийн хамгаалах үйлчилгээ үнэ төлбөргүй.  
Үүний сацуу, ихэнхи НЦҮТ-үүд нь  байрласан үйлчлүүлэгчиддээ хоол 
унд, ариун цэврийн хэрэгсэл, солих дотуур хувцас, хүүхдийн тоглоом, 
ном зэрэг нэн шаардлагатай зүйлсээр үйлчилдэг. Мөн гал тогооны өрөө, 
хөргөгч, хоол унд бэлтгэх хэрэгсэлтэй,  телевизтэй гэх мэтээр аль болох 
үйлчлүүлэгчид ээлтэй орчин бүрдүүлэхэд анхаарсан нь ажиглагдаж байв. 
Аюулгүй байдлыг хангах 24 цагийн үйлчилгээ үзүүлэх, хоол өгч чадах эсэх 
нь зохих орон тооны хүн ажиллах эсэхээс гол нь хамаардаг байна. 

ГХТХ-д зааснаар, НЦҮТ-д байрлаж буй хохирогчийн аюулгүй байдалд 
тухайн хэсгийн цагдаа хяналт тавих үүрэг хүлээдэг. Гэхдээ ХЭҮТ-
ийн хамгаалах байр хувийн хамгаалалтын албатай гэрээ байгуулан 
хамгаалалтын асуудлаа шийдсэн нь онцлог байв.  Бүх НЦҮТ-үүд болон 
хамгаалах байрууд цонхондоо хаалт хийх, хаалга үүдээ хамгаалттай 
болгох гэх мэтийн стандартад заасан аюулгүйн хамгаалалтын үндсэн арга 
хэмжээг авсан байсан. Ярилцлага хийсэн үйлчлүүлэгчид НЦҮТ-үүдийн 
үйлчилгээ, түүний дотор хамгаалалт, хоол, амьдрах орчин, ажилтнуудын 
харилцаа хандлага зэрэгт сэтгэл хангалуун байв.  

Үйлчлүүлэгчийн ярианаас 
“Энд ирэхэд өгсөн зөвлөгөө, бүх юм маш сайхан, сэтгэл маш сайхан болсон. 
Хоол нь сайн, байр их тухтай, ер нь бүгд сэтгэлд маш их нийцэж байнаа” 
(Хохирогч, ЦГ НЦҮТ).
“Энд үнэхээр юм бүхэн надад сайхан байна. Ажилтнуудынх нь үйлчилгээ, 
өрөөний тав тух, хоол бүгд үнэхээр сайн байна. Одоо надад өөрийгөө аваад 
явчих илүү их хүч тэнхээтэй болсон юм шиг  санагдаж байна.” (Хохирогч, ТББ 
НЦҮТ).

(е) Мэдээлэлтэйгээр зөвшөөрөл авах ба нууцлалыг хангах: НЦҮТ-
үүд нь бүхий л үйл ажиллагаандаа, тухайлбал, ярилцлага авах, нөхцөл 
байдлын үнэлгээ хийх зэрэгт үйлчлэгчид мэдээлэл өгөөд зөвшөөрлийг нь 

10 Монгол Улсын Үндэсний Стандарт: MNS 6040 : 2009

авдаг, нууцлалыг хангадаг гэж байв. Үнэлгээний явцад ч энэ нь харагдаж 
байсан. Мөн ярилцлага хийсэн үйлчлүүлэгчид ч НЦҮТ-үүдийн нууцлал, 
хувийн халдашгүй байдлыг нь хангаж байгаа байдалд сэтгэл хангалуун 
байсан юм.  

(ё) Мэдээлэл цуглуулалт ба мэдээллийн удирдлага: Ярилцлага хийсэн 
ажилтнуудын хэлснээр, мэдээлэл цуглуулах үйл явц үйлчлүүлэгчийг хүлээн 
авч эхний ярилцлага авч, нөхцөл байдлын үнэлгээ хийхээс эхэлдэг байна. 
Нөхцөл байдлын үнэлгээний тайланд гарын үсэг зураад, үйлчлүүлэгчийн 
зөвшөөрлийг авч баталгаажуулдаг. Нөхцөл байдлын үнэлгээний энэхүү 
тайлан нь  хохирогч шүүхэд гомдлоо гаргасан тохиолдолд нотлох баримт 
болдог.  Үүний дараа нийгмийн ажилтан тухайн тохиолдлын файлыг нээх 
ба үйлчилгээ үзүүлсэн ажилтан бүр тухай бүр нь тус файлд тэмдэглэл 
хийдэг. Файлыг тухайн тохиолдлын асуудал эцэслэн шийдэхэд л хаах 
журамтай байдаг байна. Гэвч үнэлгээний үеэр, зарим файлуудыг үзэхэд 
холбон зуучилсан үйлчилгээг бүрэн тэмдэглэдэггүй, үйлчилгээний эцсийн 
үр дүн юу болсон нь тодорхойгүй гэх мэтээр мэдээллийн чанар төдийлөн 
сайнгүй байгаа нь ажиглагдсан.  

НЦҮТ-үүд 2009 онд батлагдсан НЦҮТ-ийн үйл ажиллагааны журам 
дахь мэдээлэл цуглуулах маягтуудыг хэрэглэж байв. Гэвч саяхан НЦҮТ-ийн 
үйл ажиллагааны шинэ журам батлагдсанаар тус журам хүчингүй болсон 
ба шинэчилсэн журамд мэдээлэл цуглуулах ямар нэгэн маягтыг шинэчлэн 
батлаагүй байна. НЦҮТ-үүдийн одоогийн хэрэглэж байгаа маягтууд нь 
стандартын бус, хэт олон асуулттай зохимжтой биш санагдсан. Жишээ нь, 
Маягт 1: Үйлчлүүлэгчийн талаарх үндсэн мэдээлэл гэхэд 42 хагас нээлттэй 
асуулттай. Маягт 2: Хүүхдийн мэдээлэл 23 асуулттай, зарим төвүүдийн 
хөтөлж байсан арай цомхон болгосон маягтууд 20-31 асуулттай байх 
жишээтэй.  

Ихэнхи НЦҮТ-үүд ба хамгаалах байрууд үйлчлүүлсэн хүний тоо болон 
үзүүлсэн үйлчилгээнийхээ талаар суурь мэдээлэл цуглуулдаг юм байна.  
Жишээ нь, ТББ НЦҮТ, ЦГ НЦҮТ, УБХЦХ ХаБ үзүүлсэн үйлчилгээгээ 
төрлөөр нь ангилсан, зохих дүн шинжилгээ хийсэн байв. Бусад нь иймэрхүү 
түвшинд тоон үзүүлэлтүүдээ дэлгэрэнгүй гаргаагүй байсан. Эрүүл мэндийн 
байгууллагууд дээр байрладаг НЦҮТ-үүдийн үйлчилгээний мэдээлэл 
эмнэлгүүд болон эрүүл мэндийн төвүүдийн мэдээллийн удирдлагын 
системд ордоггүй. 

Зарим НЦҮТ-үүд ба хамгаалах байрууд дотоодын хэрэгцээнд зориулан 
жилийн тайлангаа бичмэлээр гаргасан байв. Гэвч жилийн тайлангийн хурал 
хийх, бусад байгууллагуудын хамтран ажиллагсаддаа тайлангаа танилцуулах 
ажил тогтмол хийгддэггүй. Мөн НЦҮТ-үүдийн цуглуулсан мэдээллийг 
ухуулга нөлөөлөл, урьдчилан сэргийлэх ажиллагаанд эсвэл системтэй хяналт 
үнэлгээнд ашигладагийг илтгэх баримт нотолгоо хомс байсан.  

Эдгээр үр дүнгүүд нь ерөнхийдээ мэдээлэл цуглуулалт ба мэдээллийн 
удирдлагыг цаашид сайжруулах шаардлагатайг харуулж байна. Үүний 
сацуу, НЦҮТ-үүд үйлчлүүлэгчээс эхний мэдүүлэг авахдаа л ярилцлагыг 
бичиж баримтжуулах тусгай тоног төхөөрөмжтой болохыг зөвлөж байна. 
Ингэснээр тус бичлэгийг цагдаа болон бусад холбогдох ажилтнууд 
ашиглах боломжтой. Мэдээлэл цуглуулах ийм төхөөрөмжтэй байснаар 
үйлчлүүлэгчийн мэдүүлгийг нэг бүрчлэн бичиж баримтжуулах боломжтой 
болохоос гадна үйлчлүүлэгчээс холбогдох ажилтнууд дахин давтан 
мэдүүлэг авч шархыг нь сэдрээх эрсдлээс сэргийлэх ач холбогдолтой.  

(ж) Бусад салбар болон байгууллагуудад холбон зуучлах ба 
зохицуулах ажиллагаа

Зайлшгүй шаардлагатай үйлчилгээний удирдлага, зохион байгуулалт 
ба зохицуулалт: Үнэлгээ хийх үед, үндэсний түвшинд салбар дундын 
зохицуулалтын механизм ажиллаж байгаагүй, гэхдээ орон нутгийн түвшинд 
салбар дундын үйл ажиллагааг зохицуулах бүтцүүд (НЦҮТ-ийн салбар 
дундын дэд хороо, ажлын хэсэг гэх мэт) сайн ажиллаж байсан.  Эдгээр нь 
ЖСХ-ээс сэргийлэх ба хохирогчид үйлчилгээ үзүүлэх асуудалд холбогдох 
салбарууд, байгууллагуудыг татан оролцуулах, зохицуулахад анхаарлаа 
төвлөрүүлэн ажилладаг байна. Аймгийн Засаг дарга нар, Иргэдийн 
Төлөөлөгчдийн Хурлын Дарга нар, аймгийн Эрүүл мэндийн газрын 
болон Цагдаагийн хэлтсийн дарга нартай уулзахад тэд НЦҮТ-ийнхээ үйл 
ажиллагааны талаар мэдээлэл сайтай, тулгарч буй бэрхшээлүүдийг шийдэх 
талаар зохих арга хэмжээ авна гэдгээ илэрхийлж байв.  Улс төрийн үйл 
явцтай холбоотойгоор орон нутгийн эрх баригчид саяхан солигдсон хэдий 
ч НЦҮТ-үүдийг дэмжих дэмжлэг нь хэвээр байгаа нь харагдсан. 

Олон нийтийн түвшинд (баг, хороонд), хохирогчдод оршин суугаа 
газар нь үзүүлэх үйлчилгээг зохион байгуулах, зохицуулах үүргийг ХБ-ууд  
хуулиар хүлээсэн. ГХТХ-д заасны дагуу, ХБ-ийг баг, хорооны дарга ахалдаг 
ба бүрэлдэхүүнд нь баг хорооны нийгмийн ажилтнууд, хэсгийн цагдаа, 
анхан шатанд эрүүл мэндийн тусламж үзүүлэгчид, баг, хорооны нийгмийн 
халамжийн ажилтнууд багтдаг.  Үнэлгээ хийх үед зарим ХБ-уудын ажил нь 
жигдэрсэн байхад зарим нь ГХТХ хэрэгжиж эхэлснээс хойш байгуулагдаад 
удаагүй байсан юм. ХБ-ийн гишүүдтэй хийсэн фокус бүлгийн ярилцлагууд 
болон уулзалтуудаар, шинээр байгуулагдсан ХБ-уудын хувьд үйлчилгээг 
хэрхэн зохион байгуулах, хэрхэн зохицуулах талаарх ойлголт сайн биш 
байсан, харин нилээд туршлагатай болсон багийн гишүүд ажлаа сайн мэддэг 
болсон, тодорхой үр дүнд хүрсэн жишээнүүдийг ч хуваалцаж байсан юм.   
ХБ-уудын үзүүлж буй үйлчилгээний нийтлэг төрлүүд гэвэл шаардлагатай 
тохиолдолд 3 хүртлэх сарын хугацаанд түр хамгаалах байранд зуучилж 
өгдөг, хууль зүйн туслалцааг үргэлжлүүлэн авахад тусалдаг, орон гэртэй 
болоход нь туслах зэрэг нийгмийн халамжийн арга хэмжээнд хамруулдаг. 

ХБ-уудын үйл ажиллагаанд дараах гол бэрхшээл байдгийг фокус 
бүлгийн ярилцлагад оролцогчид гаргаж ирсэн юм. Үүнд: баг, хорооны 
нийгмийн ажилтнууд маш олон ажил хариуцдаг болохоор хохирогчид 
үзүүлэх зайлшгүй шаардлагатай үйлчилгээг үр дүнтэй зохицуулах зав 
зай муутай; баг хороонд ажилладаг ажилтнууд ойр ойрхон өөрчлөгддөг;  
системтэй сургалт хийгддэггүй; төсөв байхгүй; баг, хорооны дарга нарын 
оролцоо дэмжлэг хязгаарлагдмал.  Хэдийгээр ийм бэрхшээлүүд байгаа ч 
ХБ-аар ажиллах энэ арга барил бол зөв зүйтэй гэдэгтэй тэд санал нэгтэй 
байсан.   

Бусад салбар, байгууллагуудад холбон зуучлах: НЦҮТ-үүдийн бусад 
байгууллагуудад холбон зуучлах үйлчилгээг цаашид сайжруулах 
шаардлагатай болох нь үнэлгээгээр харагдсан. Аймгуудад НЦҮТ-үүдийг анх 
байгуулах үед НЦҮТ-тэй хамтарч ажиллах, салбар дундын цогц үйлчилгээг 
нэг дороос авах асуудлыг зохицуулах, холбон зуучлах ажиллагаанд 
туслах үүрэг бүхий холбогдох салбаруудын мэргэжилтнүүдийн багийг 
байгуулсан байна. Гэвч томилогдсон мэргэжилтнүүд нь солигдсон, ажлын 
ачаалал ихтэй зэргээс энэ механизм төлөвлөсөн ёсоор хэрэгжээгүй байна. 
Одоогоор НЦҮТ-үүд үйлчлүүлэгчиддээ бусад салбарын үйлчилгээ авах, 
холбон зуучлахад багагүй бэрхшээлтэй тулгардаг байна.  Холбон зуучлах 
үйлчилгээний зарим хэсэг нь үр дүнтэй хэрэгжиж байгаа ч  аль ч салбарын 
үйлчилгээг саадгүй авах ерөнхий тогтолцоог бэхжүүлэх шаардлагатай. 

A. сургамж

- НЦҮТ-ийн аль ч загвар нь хохирогчид зайлшгүй шаардлагатай зарим 
үйлчилгээг нэг дороос үзүүлэх, зарим хэрэгтэй үйлчилгээнд нь 
холбон зуучлах байдлаар хамгийн эхний холбогч цэг болон ажиллах 
бүрэн боломжтой байна.   

- НЦҮТ-ийн одоо ажиллаж буй загваруудын давуу болон сул талаас 
хамааран тэдгээрийн зайлшгүй шаардлагатай үйлчилгээг үзүүлэх 
чадамж болон зайлшгүй шаардлагатай үйлчилгээний хүрэлцээ янз 
бүр байна. 

- Хэрэгжүүлэгч түнш байгууллагуудын, түүний дотор орон нутгийн 
засаг захиргааны  дэмжлэг НЦҮТ-үүд үр дүнтэй ажиллах эсэхэд 
шийдвэрлэх үүрэг гүйцэтгэж байна. 

- ГХТХ батлагдаж, мөрдөж эхлэхээс өмнө саяхныг хүртэл НЦҮТ-үүд 
л хүчирхийллийн хохирогчдод үйлчилгээ үзүүлдэг гол газар байсан. 
ГХТХ батлагдснаар, эрүүл мэнд, цагдаа, хууль зүйн, нийгмийн болон 
бусад холбогдох салбарууд хохирогчид үйлчилгээ үзүүлэх үүргийг 
хуулиар хүлээлээ. Энэ нь НҮБ-ын НШҮБ удирдамжид тодорхойлсон 
зайлшгүй шаардлагатай үйлчилгээг бүх салбарууд үр дүнтэй 
хэрэгжүүлэхэд чухал түлхэц болно.   

- ЦГ НЦҮТ-ийн жишгээр НЦҮТ-ийн үйлчилгээг тухайн байгууллагын 
холбогдох ажилтнууд үндсэн ажил үүргийнхээ хүрээнд үзүүлж 
байгаа нь тогтвортой байдлыг хангах давуу талтай гэдэг утгаар 
нь дэмжүүштэй практик юм. Гэвч НЦҮТ-ийн үйлчилгээг дагнан 
хариуцах  орон тооны ажилтан ажиллуулах шаардлага байгаа нь 
харагдаж байна.  

- Хамт олонд түшиглэсэн ХБ байгуулан ажиллах арга барил орон 
нутгийн түвшинд сайн ажиллаж байна; ингэснээр НЦҮТ-ийн үйл 
ажиллагааг баг хорооны ажилтнуудын ажил үүрэгтэй холбож, тэд 
уг ажлыг үндсэн үүргийнхээ нэг хэсэг болгон авч явах боломжийг 
бүрдүүлж байна. Энэ нь зайлшгүй шаардлагатай үйлчилгээг 
хохирогчид оршин суудаг газар нь үр дүнтэй хүргэх боломжийг 
олгож байна.  

- НЦҮТ-үүдийн ажлын уялдаа, үр дүнтэй харилцаа ба шилжүүлэх 
тогтолцоо сайн байх нь хохирогчдод үзүүлэх зайлшгүй шаардлагатай 
цогц үйлчилгээний тасралтгүй байдлыг хангах нөхцөл болно.   

- Бэлгийн хүчирхийлэлд өртсөн хүүхэд, эмэгтэйчүүд ба охид, мөн 
хөгжлийн бэрхшээлтэй хохирогчдын онцлог хэрэгцээг одоо ажиллаж 

4. сургаМж, зөвлөМж Ба дүгнэлт

буй НЦҮТ-үүдийн үйлчилгээнд нягт уялдуулах хэрэгтэй. Энэ 
талаарх ойлголт, мэдлэгээ дээшлүүлснээр үйлчилгээ үзүүлэгчид ч үр 
өгөөжийг нь хүртэх болно. 

- ГХТХ-д хамгаалах байрууд НЦҮТ-үүдтэй адилхан долоон төрлийн 
зайлшгүй шаардлагатай үйлчилгээг үзүүлэхээр заажээ.  Энэ нь НЦҮТ 
голчлон богино хугацаанд үйлчилгээ үзүүлдэг болохоор хохирогчийн 
урт хугацааны хэрэгцээг нь хамгаалах байрууд үргэжлүүлэн шийдэх 
боломжийг бүрдүүлж байна.  

    
Б. Зөвлөмжүүд

НҮБ-аас боловсруулсан Нэн шаардлагатай үйлчилгээний багц удирдамжид 
заасан “тулгуур асуудлууд”-ын хүрээнд тус үнэлгээнээс дараах 
зөвлөмжүүдийг санал болгож байна.

Хууль эрх зүйн орчны цогц байдал  

- Хохирогчид зайлшгүй шаардлагатай үйлчилгээг цогцоор нь 
үзүүлэхтэй холбоотой шинэчлэгдсэн бодлого, хууль тогтоомжууд 
болон олон улсын стандартын талаар эрүүл мэнд, хууль зүй/цагдаа 
болон нийгмийн салбарын үйлчилгээ үзүүлэгчид, оролцогч бүх 
талуудын ойлголт мэдлэгийг дээшлүүлэх;

- НҮБ-ын НШҮБ удирдамжийг үндэс болгон Нэн шаардлагатай 
үйлчилгээний Үндэсний стандарт эсвэл Удирдамжийг боловсруулж 
хэрэгжүүлэх.  

Удирдлага зохион байгуулалт ба хариуцлагын тогтолцоо 

- НЦҮТ-үүд болон бусад байгууллагуудаас үзүүлж буй зайлшгүй 
шаардлагатай үйлчилгээний салбар дундын зохицуулалтыг 
боловсронгуй болгож, кэйс менежментийн тогтолцоог хэрэгжүүлэх; 

- Хамт олонд түшиглэсэн ХБ-уудад байнгын практик сургалтуудыг 
зохион байгуулж, арга зүйгээр хангах, ЖСХ-ээс сэргийлэх, тусламж 
үйлчилгээ үзүүлэхэд тэдний үүрэг оролцоог дээшлүүлэх үүднээс 
гүйцэтгэлд суурилсан урамшууллын механизмыг хэрэглэх  талаар 
судалж үзэх. 

Хүний нөөц ба сургалт   

- Бүх НЦҮТ-үүд нь ГХТХ-д заасанчлан 7 хоногийн өдөр бүр, 24 цагаар 
зайлшгүй шаардлагатай чанартай үйлчилгээг олон улсын стандартад 
нийцсэн байдлаар үзүүлэх ба зохицуулах боломжийг хангахуйц 
хүний нөөцтэй байх асуудлыг шийдэх;

- Одоо ажиллаж буй НЦҮТ-үүдийг түшиц байгууллагуудынх нь 

Үндэсний стандартад тусгаж, бүтэц, үйл ажиллагаа, хүний нөөц, 
төсөв санхүү, холбогдох ажилтнуудын ажлын байрны тодорхойлолт 
ба ажлын гүйцэтгэлийн үзүүлэлтүүд зэргийн нэгдмэл байдлыг хангах;

- Завхан дахь ЦГ НЦҮТ-ийн тухайд, мэргэжлийн нийгмийн ажилтан, 
сэтгэл зүйчийг бүтэн болон хагас орон тоогоор авч ажиллуулах, 
НЦҮТ өөрийн гэсэн ажилтантай (энгийн) байх асуудлыг шийдэх; 

- Эрүүл мэнд, цагдаа/хууль зүй болон нийгмийн салбарын мөн НЦҮТ-
үүдийн үйлчилгээ үзүүлэгчдэд зайлшгүй шаардлагатай чанартай 
үйлчилгээнд тавигддаг олон улсын стандартын талаар системтэй 
сургалтууд зохион байгуулах;

- НЦҮТ-ийн үйлчилгээ үзүүлэгчдэд сэтгэлзүйн зөвлөгөө, стресс 
менежмент, тууштай байх, хохирогчийг дэмжих асуудлуудаар ажлын 
байран дээр нь ур чадварт суурилсан сургалтууд хийх;   

- Хохирогчийн тусламж хайх мэдлэгийг дэмжсэн мэдээллийг орон 
нутгийн хэвлэл мэдээллийн хэрэгсэлээр түгээхийн зэрэгцээ НЦҮТ-
үүд ба ХБ-уудад зурагт хуудас, санамж товхимол зэргийг хүрэлцээтэй 
байлгах;

- НЦҮТ-ийн ажилтнууд болон ХБ-ын хамтын ажиллагааг нягтруулах 
замаар олон нийтэд хүрч ажиллах үйлчилгээг дэмжих; хүчирхийлэлд 
өртөмтгий байж болох хүмүүсийн тусламж хайх зан үйлийг дэмжих, 
улмаар тэдэнд шаардлагатай үйлчилгээг нь үзүүлэх.

Нөөц ба санхүүжилт

- Бүх НЦҮТ-үүдийг хамгаалах болон ганцаарчилсан зөвлөгөө өгөх 
хүрэлцэхүйц өрөө тасалгаатай, 7 хоногийн өдөр бүр, 24 цагаар 
үйлчилгээ үзүүлэх боломжтой болгох; 

- Хохирогчийг хүлээн аваад анхны ярилцлага хийх өрөөг зохион 
байгуулж, хохирогчоос дахин давтан мэдүүлэг аваад байхаас 
сэргийлэх зорилгоор эхний ярилцлагыг бичиж баримтжуулахад 
шаардлагатай тоног төхөөрөмжийг захиалан авч хангах;

- Судалгаа тооцоонд тулгуурласан төсөв зохиох, нотолгоонд суурилсан 
төсвийн саналыг Сангийн яамаар батлуулах орон нутгийн төсөвтөө 
тусгах талаар орон нутгийнхаа эрх барих байгууллагуудад нөлөөллийн 
ажил зохиох гэх мэтээр  санхүүгийн бэрхшээлийг шийдэх;

- ГХТХ-ийн дагуу НЦҮТ-үүдийн үзүүлж буй бүх тусламж үйлчилгээ 
эрүүл мэндийн даатгалаар санхүүжих эсвэл төрөөс төлбөргүй 
үзүүлэх эсвэл нийгмийн халамжийн сангаас нөхөн санхүүжүүлэх 
тусламж үйлчилгээний жагсаалтад бүрэн орсон эсэхийг нягтлах, 
шаардлагатай бол холбогдох эрхзүйн актуудад өөрчлөлт оруулах;

- НЦҮТ-ийн одоо ажиллаж буй загваруудын зардлын тооцоог 
бодитойгоор хийж, нотолгоонд суурилсан төсөв зохиох болон өртөг ба 

үр ашгийн тооцоо судалгаа хийхэд ашиглах (Олон улсын стандартад 
нийцсэн үйлчилгээ үзүүлэх ба НЦҮТ-үүдийг өргөжүүлэхэд үндэслэл 
болгох);

- ТББ-ын бие даасан НЦҮТ-ийн загварын үйл ажиллагааны үр дүнг 
эргэж судалсны үндсэн дээр тус загварыг сайн туршлага болгон бусад 
газруудад нэгэн адилаар байгуулахад хөрөнгө дайчлах нөлөөллийн 
ажил явуулах; 

- Шинэ НЦҮТ-үүдийг байгуулахад олон улсын хөтөлбөрүүдийн 
хөрөнгийг зарцуулахдаа ЖСХ-ийн тархалтын түвшин, эрэлт их байх 
магадлал (хүн амын тоо) зэргийг харгалзахын зэрэгцээ одоо ажиллаж 
буй НЦҮТ-ийн загваруудын нийцтэй байдал, өөр өөрийн давуу ба сул 
талууд, аль болохоор эхнээс нь тогтвортой авч явах, институтчилэх 
талаар орон нутгийн эрх баригчдын үүрэг амлалтыг харгалзах.   

Хяналт шинжилгээ ба үнэлгээ

- НЦҮТ-үүдийн одоо хэрэглэж буй мэдээлэл цуглуулах маягтуудыг 
эргэн харж, олон улсын жишигт нийцүүлэн засч сайжруулах;

- Эрхэд суурилсан болон хохирогч-төвтэй байх гэх мэт зайлшгүй 
шаардлагатай үйлчилгээний тулгуур зарчмуудын хэрэгжилт болон 
НЦҮТ-ийн үйл ажиллагааны журам, үйлчилгээний стандартын 
хэрэгжилтийг байнга хянахад ашиглах дэмжлэгт удирдлага ба 
хяналтын арга хэрэгсэлүүдийг боловсруулах;

- Мэдээллийн үнэн зөв байдал, чанарыг хангах, мэдээллийг гүйцэтгэлээ 
сайжруулах, хөрөнгө дайчлахад ашиглах талаар ажилтнуудын мэдлэг, 
ур чадварыг дээшлүүлэх; 

- НЦҮТ-ийн үйлчилгээний мэдээ мэдээллийг эрүүл мэндийн болон 
цагдаагийн албан ёсны мэдээллийн удирдлагын системд оруулах 
боломжийг судалж үзэх;

- Жилийн тайлангийн чанарыг сайжруулах, жилийн тайлангийн 
хамтарсан хурлыг хийх гэх мэтээр холбогдох салбаруудын оролцогч 
талуудтайгаа мэдээллээ харилцан солилцох үйл ажиллагааг 
сайжруулах.

в. дүгнэлт 
Хүчирхийллийн хохирогчдод нэг цэгээс цогц үйлчилгээ үзүүлэх арга 

барил нь хэрэгцээ шаардлагад ихэд нийцэж буйг тус үнэлгээ харуулж байна.   
Одоогоор ажиллаж буй НЦҮТ-ийн загварууд нь зайлгүй шаардлагатай 
чанартай үйлчилгээг цогцоор нь үзүүлсээр байх  боломжтой байгаа ч 
салбар дундын хамтын ажиллагаа, зохицуулалт ба үүрэг хариуцлагыг илүү 
боловсронгуй болгох шаардлага байсаар байна. 

НҮБ-аас боловсруулсан НШҮБ удирдамжид тодорхойлсон зайлшгүй 

шаардлагатай чанартай үйлчилгээнд тавигдах харилцан уялдаатай тулгуур 
зарчмууд хийгээд онцлог шинжүүд нь  ГХТХ болон бусад хууль тогтоомжид 
заасан НЦҮТ-ийн үйлчилгээнд баримталвал зохих тулгуур зарчмуудад 
ерөнхийдээ тусгагдсан байв. Мөн НЦҮТ-үүд зайлшгүй шаардлагатай 
үйлчилгээ үзүүлэхдээ эдгээр зарчмуудыг мөрдөж ажиллахын төлөө хүчин 
чармайлт тавьдаг нь ажиглагдлаа.  

Одоогоор ажиллаж буй НЦҮТ-үүд нь хохирогчдод үзүүлэх зайлшгүй 
шаардлагатай тусламж үйлчилгээний хүрэлцээ ба хүртээмжийг 
дээшлүүлэхэд ихээхэн ахиц дэвшил гаргасаныг үнэлгээний дүн харуулж 
байна.  Хэдийгээр зарим үйлчилгээний чанар хийгээд хүртээмжийг 
сайжруулахад зохих бэрхшээлүүд тулгарсаар байгаа ч НЦҮТ-үүд нь 
өөрт байгаа хязгаарлагдмал нөөцөө үр ашигтай ашиглаж, үр дүнд хүрч 
байна гэж үзэх үндэстэй байна. НЦҮТ-үүдийн үзүүлж буй үйлчилгээний 
цаашдын тогтвортой байдалд нөлөөлөхүйц томоохон саад бэрхшээл үгүй 
байна. Цаашид бүх үйлчилгээг цогцоор нь НҮБ-ын НШҮБ удирдамжид 
бүрэн нийцсэн байдлаар чанартай  үзүүлэхийн тулд НЦҮТ-үүдийн үйл 
ажиллагаа, үйлчилгээг илүү боловсронгуй болгох шаардлагатай гэж үзэж 
байна.

